
07 ΙΟΥΝΙΟΥ 2015 

Κυριακὴ Α´ Ματθαίου 
τῶν Ἁγίων Πάντων 

Ἱερομ.Θεοδότο ἐν Ἀγκύρᾳ, Αἰσίας καὶ Σωσάννης, 

Δανιὴλ ταῆς Σκήτεως, Παναγῆ Μπασιᾶ 

Ἦχος πλ. δ´. Ἑωθινὸν Α´. 

* * * * * 

ΕΙΣ ΤΟΝ ΟΡΘΡΟΝ 

Μετὰ τὸν Ἑξάψαλμον,  

Συναπτὴ μεγάλη, μεθ᾿ ἣν ἐκφώνησις·  
ὍὍὍτττιιι    πππρρρέέέπππεεειιι    σσσοοοιιι    πππᾶᾶᾶσσσααα   δδδόόόξξξααα ... ... ...  

Ἦχος πλ. δ´. 

Θεὸς  Κύριος,  καὶ  ἐπέφανεν  ἡμῖν·  εὐλογημέ‐

νος ὁ ἐρχόμενος ἐν ὀνόματι Κυρίου. 

Στίχ. α´. Ἐξομολογεῖσθε τῷ Κυρίῳ, ὅτι ἀγα‐

θός, ὅτι εἰς τὸν αἰῶνα τὸ ἔλεος αὐτοῦ. 

Θεὸς Κύριος, καὶ ἐπέφανεν ἡμῖν... 

Στίχ. β´. Πάντα τὰ ἔθνη ἐκύκλωσάν με, καὶ τῷ 

ὀνόματι Κυρίου ἠμυνάμην αὐτούς. 

Θεὸς Κύριος, καὶ ἐπέφανεν ἡμῖν... 

Στίχ. γ´. Παρὰ Κυρίου ἐγένετο αὕτη, καί ἐστι 

θαυμαστὴ ἐν ὀφθαλμοῖς ἡμῶν. 

Θεὸς Κύριος, καὶ ἐπέφανεν ἡμῖν... 

ΑΠΟΛΥΤΙΚΙΑ 

Τὸ Ἀναστάσιμον. Ἦχος πλ. δ´. 

Ἐξ  ὕψους  κατῆλθες  ὁ  Εὔσπλαγχνος,  ταφὴν 

κατεδέξω  τριήμερον,  ἵνα  ἡμᾶς  ἐλευθερώσῃς 

τῶν  παθῶν.  Ἡ  ζωὴ  καὶ  ἡ  ἀνάστασις  ἡμῶν, 

Κύριε, δόξα σοι. 

Δόξα. Τῶν Ἁγίων Πάντων. Ἦχος δ´. 

Τῶν  ἐν  ὅλῳ  τῷ  κόσμῳ  Μαρτύρων  σου,  ὡς 

πορφύραν καὶ βύσσον τὰ αἵματα, ἡ Ἐκκλησία 

σου στολισαμένη, δι᾿ αὐτῶν βοᾷ σοι, Χριστὲ ὁ 

Θεός· Τῷ λαῷ σου τοὺς οἰκτιρμούς σου κατά‐

πεμψον,  εἰρήνην  τῇ  πολιτείᾳ  σου  δώρησαι, 

καὶ ταῖς ψυχαῖς ἡμῶν τὸ μέγα ἔλεος. 

Καὶ νῦν. Θεοτοκίον. Ὁ αὐτός. 

Τὸ  ἀπ᾿  αἰῶνος  ἀπόκρυφον,  καὶ  Ἀγγέλοις  ἄ‐

γνωστον μυστήριον, διὰ σοῦ Θεοτόκε, τοῖς ἐ‐

πὶ γῆς πεφανέρωται· Θεός, ἐν ἀσυγχύτῳ ἑνώ‐

σει σαρκούμενος, καὶ Σταυρὸν ἑκουσίως ὑπὲρ 

ἡμῶν  καταδεξάμενος·  δι᾿  οὗ  ἀναστήσας  τὸν 

Πρωτόπλαστον,  ἔσωσεν  ἐκ θανάτου  τὰς ψυ‐

χὰς ἡμῶν. 

Συναπτὴ μικρά, μεθ᾿ ἣν ἐκφώνησις·  
ὍὍὍτττιιι    σσσὸὸὸννν   τττὸὸὸ   κκκρρράάάτττοοοςςς ... ... ...  

* * * 

ΚΑΘΙΣΜΑΤΑ 
Μετὰ τὴν α´ Στιχολογίαν 

Ἀναστάσιμα. Ἦχος πλ. δ´. 

Ἀνέστης ἐκ νεκρῶν, ἡ ζωὴ τῶν ἁπάντων, καὶ 

Ἄγγελος φωτός,  ταῖς γυναιξὶν  ἐβόα· Παύσα‐

σθε τῶν δακρύων, τοῖς Ἀποστόλοις εὐαγγελί‐

σασθε· κράξατε ἀνυμνοῦσαι· Ὅτι ἀνέστη Χρι‐

στὸς  ὁ  Κύριος,  ὁ  εὐδοκήσας  σῶσαι  ὡς Θεός, 

τὸ γένος τῶν ἀνθρώπων. 

Δόξα. 

Ἄνθρωποι τὸ μνῆμά σου, Σωτὴρ ἐσφραγίσαν‐

το, Ἄγγελος τὸν λίθον, ἐκ τῆς θύρας ἀπεκύλι‐

σε.  Γυναῖκες  ἐθεάσαντο,  ἐγηγερμένον  ἐκ νε‐

κρῶν,  καὶ  αὗται  εὐηγγελίσαντο,  τοῖς  Μαθη‐

ταῖς σου ἐν Σιών· Ὅτι ἀνέστης ἡ ζωὴ τῶν ἁ‐

πάντων, καὶ διελύθη τὰ δεσμὰ τοῦ θανάτου. 

Κύριε δόξα σοι. 

Καὶ νῦν.  
Θεοτοκίον 

Ὁ δι᾿ ἡμᾶς γεννηθεὶς ἐκ Παρθένου, καὶ σταύ‐

ρωσιν ὑπομείνας Ἀγαθέ, ὁ θανάτῳ τὸν θάνα‐

τον  σκυλεύσας,  καὶ  ἔγερσιν  δείξας ὡς Θεός, 

μὴ παρίδῃς οὓς ἔπλασας τῇ χειρί σου· δεῖξον 

τὴν  φιλανθρωπίαν  σου  Ἐλεῆμον·  δέξαι  τὴν 

τεκοῦσάν  σε  Θεοτόκον,  πρεσβεύουσαν  ὑπὲρ 

ἡμῶν, καὶ σῶσον Σωτὴρ ἡμῶν, λαὸν ἀπεγνω‐

σμένον. 
Μετὰ τὴν β´ Στιχολογίαν 

Ἦχος πλ. δ´. Τὸ προσταχθὲν μυστικῶς. 

Λευχειμονῶν  ὁ  Γαβριὴλ  φαιδρὸς  ἐπέστη,  ὥς 

περ ἐν εἴδει ἀστραπῆς, Χριστοῦ τῷ τάφῳ, καὶ 

τὸν λίθον ἐκύλισεν ἀπὸ τοῦ μνημείου· καὶ φό‐

βος  μέγας  συνέσχε  σοῦ  τοὺς  φρουρούς,  καὶ 

ἄφνω  ἔμειναν  πάντες  ὡσεὶ  νεκροί,  ἀπὸ  τοῦ 

τάφου οἱ φύλακες,  καὶ  τοῦ λίθου ἡ σφραγίς· 

Αἰσχύνθητε  παράνομοι·  γνῶτε,  ὅτι  ἀνέστη 

Χριστός. 

Δόξα. Ἦχος πλ. δ´. Τὴν Σοφίαν καὶ Λόγον. 

Ἀναστὰς ἐκ  τοῦ τάφου ὡς ἀληθῶς,  ταῖς ὁσί‐

αις  προσέταξας  γυναιξί,  κηρῦξαι  τὴν  ἔγερ‐

σιν, Ἀποστόλοις ὡς γέγραπται· καὶ δρομαῖος 

ὁ Πέτρος,  ἐπέστη τῷ μνήματι, καὶ τὸ φῶς ἐν 

τῷ τάφῳ, ὁρῶν κατεπλήττετο· ὅθεν καὶ κατεῖ‐

δε, τὰ ὀθόνια μόνα, χωρὶς τοῦ θείου σώματος, 

ἐν αὐτῷ κατακείμενα· καὶ πιστεύσας ἐβόησε· 

Δόξα σοι Χριστὲ ὁ Θεός,  ὅτι σῴζεις ἅπαντας 

Σωτὴρ  ἡμῶν·  τοῦ  Πατρὸς  γὰρ  ὑπάρχεις  ἀ‐

παύγασμα. 

Καὶ νῦν.  
Θεοτοκίον 

Ἐπὶ σοὶ χαίρει, Κεχαριτωμένη, πᾶσα ἡ κτίσις, 

Ἀγγέλων  τὸ  σύστημα,  καὶ  ἀνθρώπων  τὸ  γέ‐

νος,  ἡγιασμένε  ναέ,  καὶ  Παράδεισε  λογικέ, 

παρθενικὸν καύχημα· ἐξ ἧς Θεὸς ἐσαρκώθη, 

καὶ παιδίον γέγονεν, ὁ πρὸ αἰώνων ὑπάρχων 

Θεὸς  ἡμῶν.  Τὴν  γὰρ  σὴν  μήτραν,  θρόνον  ἐ‐

ποίησε, καὶ τὴν σὴν γαστέρα, πλατυτέραν οὐ‐

ρανῶν ἀπειργάσατο. Ἐπὶ σοὶ  χαίρει, Κεχαρι‐

τωμένη, πᾶσα ἡ κτίσις· δόξα σοι. 

* * * 

ΑΝΑΣΤΑΣΙΜΑ ΕΥΛΟΓΗΤΑΡΙΑ 

Ἦχος πλ. α´. 
Εὐλογητὸς εἶ, Κύριε· δίδαξόν με τὰ δικαιώματά σου. 

Τῶν ἀγγέλων ὁ δῆμος κατεπλάγη ὁρῶν σε ἐν 

νεκροῖς λογισθέντα,  τοῦ θανάτου δέ, Σωτήρ, 

τὴν  ἰσχὺν  καθελόντα  καὶ  σὺν  ἑαυτῷ  τὸν  Ἀ‐

δὰμ ἐγείραντα καὶ ἐξ ᾅδου πάντας ἐλευθερώ‐

σαντα. 

Εὐλογητὸς εἶ, Κύριε· δίδαξόν με τὰ δικαιώματά σου. 

Τί τὰ μύρα συμπαθῶς τοῖς δάκρυσιν, ὦ μαθή‐

τριαι, κιρνᾶτε; ὁ ἀστράπτων ἐν τῷ τάφῳ ἄγ‐

γελος προσεφθέγγετο ταῖς μυροφόροις· Ἴδετε 

ὑμεῖς τὸν τάφον καὶ ᾔσθητε· ὁ Σωτὴρ γὰρ ἐ‐

ξανέστη τοῦ μνήματος. 

Εὐλογητὸς εἶ, Κύριε· δίδαξόν με τὰ δικαιώματά σου. 

Λίαν πρωῒ  μυροφόροι  ἔδραμον πρὸς  τὸ  μνῆ‐

μά σου θρηνολογοῦσαι· ἀλλ᾿ ἐπέστη πρὸς αὐ‐

τὰς ὁ ἄγγελος καὶ εἶπε· Θρήνου ὁ καιρὸς πέ‐

παυται·  μὴ  κλαίετε·  τὴν  ἀνάστασιν  δὲ  ἀπο‐

στόλοις εἴπατε. 

Εὐλογητὸς εἶ, Κύριε· δίδαξόν με τὰ δικαιώματά σου. 

Μυροφόροι  γυναῖκες  μετὰ  μύρων  ἐλθοῦσαι 

πρὸς τὸ μνῆμά σου, Σῶτερ,  ἐνηχοῦντο ἀγγέ‐

λου  πρὸς  αὐτὰς  φθεγγομένου·  Τί  μετὰ  νε‐

κρῶν τὸν ζῶντα λογίζεσθε; ὡς Θεὸς γὰρ ἐξα‐

νέστη τοῦ μνήματος. 

Δόξα. 

Προσκυνοῦμεν  Πατέρα  καὶ  τὸν  τούτου  Υἱόν 

τε καὶ τὸ ἅγιον Πνεῦμα, τὴν ἁγίαν Τριάδα ἐν 

μιᾷ τῇ οὐσίᾳ, σὺν τοῖς Σεραφεὶμ κράζοντες τὸ 

Ἅγιος, Ἅγιος, Ἅγιος εἶ, Κύριε. 

Καὶ νῦν. 

Ζωοδότην τεκοῦσα,  ἐλυτρώσω, Παρθένε, τὸν 

Ἀδὰμ ἁμαρτίας· χαρμονὴν δὲ τῇ Εὔᾳ ἀντὶ λύ‐

πης  παρέσχες·  ῥεύσαντα  ζωῆς,  ἴθυνε  πρὸς 

ταύτην  δὲ  ὁ  ἐκ  σοῦ  σαρκωθεὶς Θεὸς  καὶ  ἄν‐

θρωπος. 

Ἀλληλούϊα, ἀλληλούϊα, ἀλληλούϊα· δόξα σοι 

ὁ Θεός. (γ´) 

Συναπτὴ μικρά, μεθ᾿ ἣν ἐκφώνησις·  
ὍὍὍτττιιι    ηηηὐὐὐλλλόόόγγγηηηττταααίίί    ΣΣΣοοουυυ ... ... ...  

* * * 

ΥΠΑΚΟΗ, ΑΝΑΒΑΘΜΟΙ, ΠΡΟΚΕΙΜΕΝΟΝ 
Ἡ Ὑπακοή. Ἦχος πλ. δ´. 

Αἱ  Μυροφόροι  τοῦ  ζωοδότου,  ἐπιστᾶσαι  τῷ 

μνήματι,  τὸν  Δεσπότην  ἐζήτουν,  ἐν  νεκροῖς 

τὸν  ἀθάνατον·  καὶ  χαρᾶς  εὐαγγέλια,  ἐκ  τοῦ 

Ἀγγέλου δεξάμεναι,  τοῖς Ἀποστόλοις ἐμήνυ‐

ον· Ὅτι ἀνέστη ὁ Κύριος, παρέχων τῷ κόσμῳ 

τὸ μέγα ἔλεος. 

Οἱ Ἀναβαθμοί. Ἦχος πλ. δ´. 
Ἀντίφωνον Α´. 

Ἐκ  νεότητός μου,  ὁ  ἐχθρός με πειράζει,  ταῖς 

ἡδοναῖς  φλέγει  με·  ἐγὼ  δὲ  πεποιθώς,  ἐν  σοὶ 

Κύριε, τροποῦμαι τοῦτον. 

Οἱ μισοῦντες Σιών, γενηθήτωσαν δή, πρὶν ἐκ‐

σπασθῆναι ὡς χόρτος· συγκόψει γὰρ Χριστός, 

αὐχένας αὐτῶν, τομῇ βασάνων. 

Δόξα. Καὶ νῦν. 

Ἁγίῳ Πνεύματι, τὸ ζῆν τὰ πάντα, φῶς ἐκ φω‐

τός,  Θεὸς  μέγας·  σὺν  Πατρὶ  ὑμνοῦμεν  αὐτὸ 

καὶ τῷ Λόγῳ. 
Ἀντίφωνον Β´. 

Ἡ  καρδία  μου,  τῷ  φόβῳ  σου  σκεπέσθω,  τα‐

πεινοφρονοῦσα·  μὴ  ὑψωθεῖσα  ἀποπέσῃ,  ἐκ 

σοῦ Πανοικτίρμον. 

Ἐπὶ τὸν Κύριον,  ὁ ἐσχηκὼς ἐλπίδα,  οὐ δείσει 

τότε, ὅτε πυρὶ τὰ πάντα, κρινεῖ καὶ κολάσει. 

Δόξα. Καὶ νῦν. 

Ἁγίῳ Πνεύματι, πᾶς τις θεῖος βλέπει καὶ προ‐

λέγει,  τερατουργεῖ ὕψιστα,  ἐν τρισὶν ἕνα Θε‐

ὸν μέλπων· εἰ γὰρ καὶ τριλαμπεῖ, μοναρχεῖ τὸ 

θεῖον. 
Ἀντίφωνον Γ´. 

Ἐκέκραξά σοι Κύριε,  πρόσχες,  κλῖνόν μοι  τὸ 

οὖς σου βοῶντι, καὶ κάθαρον πρὶν ἄρῃς με, ἀ‐

πὸ τῶν ἐνθένδε. 

Ἐπὶ τὴν μητέρα αὐτοῦ γῆν, δύνων πᾶς αὖθις 

ἀναλύσει,  τοῦ λαβεῖν βασάνους,  ἢ  γέρα  τῶν 

βεβιωμένων. 

Δόξα. Καὶ νῦν. 

Ἁγίῳ Πνεύματι,  θεολογία μονὰς  τρισαγία·  ὁ 

Πατὴρ γὰρ ἄναρχος,  ἐξ οὗ ἔφυ ὁ Υἱὸς ἀχρό‐

νως,  καὶ  τὸ Πνεῦμα σύμμορφον,  σύνθρονον, 

ἐκ Πατρὸς συνεκλάμψαν. 
Ἀντίφωνον Δ´. 

Ἰδοὺ δὴ τί καλόν, ἢ τί τερπνόν, ἀλλ᾿ ἢ τὸ κα‐

τοικεῖν ἀδελφοὺς ἅμα;  ἐν τούτῳ γὰρ Κύριος, 

ἐπηγγείλατο ζωὴν αἰωνίαν. 

Τοῦ  ἐνδύματος αὐτοῦ,  ὁ  τὰ  κρίνα  τοῦ ἀγροῦ 

κοσμῶν, κελεύει μὴ δεῖν φροντίζειν. 

Δόξα. Καὶ νῦν. 

Ἁγίῳ Πνεύματι,  ἑνοειδεῖ αἰτίᾳ, πάντα ἔχεται 

εἰρηνοβραβεύτως· Θεὸς τοῦτο γάρ ἐστι, Πατρί 

τε καὶ Υἱῷ, ὁμοούσιον κυρίως. 

Προκείμενον. Ψαλμὸς ρβ´ (102) 

Bασιλεύσει Κύριος εἰς τὸν αἰῶνα, ὁ Θεός σου 

Σιών, εἰς γενεὰν καὶ γενεάν. (δίς) 

Στίχ.  Αἴνει  ἡ  ψυχή  μου,  τὸν  Κύριον·  αἰνέσω 

Κύριον ἐν τῇ ζωῇ μου, ψαλῶ τῷ Θεῷ μου ἕως 

ὑπάρχω. 

Bασιλεύσει Κύριος εἰς τὸν αἰῶνα... 
* * * 

ΤΑΞΙΣ ΕΩΘΙΝΟΥ ΕΥΑΓΓΕΛΙΟΥ 
ὁ διάκονος· ΤΤΤοοοῦῦῦ   ΚΚΚυυυρρρίίίοοουυυ   δδδεεεηηηθθθῶῶῶμμμεεεννν ...  

Κύριε, ἐλέησον. 
ὁ ἱερεύς· ὍὍὍτττιιι    ἅἅἅγγγιιιοοοςςς   εεεἶἶἶ ,,,    ὁὁὁ   ΘΘΘεεεὸὸὸςςς   ἡἡἡμμμῶῶῶννν ,,,     ... ... ...  

Ἀμήν. Πᾶσα πνοὴ αἰνεσάτω τὸν Κύριον. 

Πᾶσα πνοὴ αἰνεσάτω τὸν Κύριον. 

Αἰνεσάτω πνοὴ… πᾶσα τὸν Κύριον. 
ὁ διάκονος· ΚΚΚαααὶὶὶ     ὑὑὑπππὲὲὲρρρ    τττοοοῦῦῦ    κκκαααττταααξξξιιιωωωθθθῆῆῆννναααιιι     ἡἡἡμμμᾶᾶᾶςςς    τττῆῆῆςςς   

ἀἀἀκκκρρροοοάάάσσσεεεωωωςςς    τττοοοῦῦῦ    ἁἁἁγγγίίίοοουυυ    ΕΕΕὐὐὐαααγγγγγγεεελλλίίίοοουυυ    ΚΚΚύύύρρριιιοοοννν    τττὸὸὸννν   

ΘΘΘεεεὸὸὸννν   ἡἡἡμμμῶῶῶννν    ἱἱἱκκκεεετττεεεύύύσσσωωωμμμεεεννν ...  

Κύριε, ἐλέησον. (γ´) 
ὁ  διάκονος·  ΣΣΣοοοφφφίίίααα···     ὀὀὀρρρθθθοοοίίί ···     ἀἀἀκκκοοούύύσσσωωωμμμεεεννν    τττοοοῦῦῦ    ἁἁἁγγγίίίοοουυυ   

ΕΕΕὐὐὐαααγγγγγγεεελλλίίίοοουυυ ...  
ὁ ἱερεύς· ΕΕΕἰἰἰρρρήήήνννηηη   πππᾶᾶᾶσσσιιι ...  

Καὶ τῷ Πνεύματί σου. 
ὁ ἱερεύς· ἘἘἘκκκ    τττοοοῦῦῦ    κκκααατττὰὰὰ   ΜΜΜααατττθθθαααῖῖῖοοοννν    ἁἁἁγγγίίίοοουυυ    ΕΕΕὐὐὐαααγγγγγγεεελλλίίί‐‐‐

οοουυυ   τττὸὸὸ   ἀἀἀνννάάάγγγνννωωωσσσμμμααα ...  
ὁ διάκονος· ΠΠΠρρρόόόσσσχχχωωωμμμεεεννν ...  

Δόξα σοι, Κύριε, δόξα σοι. 

ὁ ἱερεὺς ἀναγινώσκει τὸ ἐνδιάτακτον Ἑῳθινὸν Εὐαγγέλιον. 

Ἑωθινὸν Α´  

Ἐκ τοῦ κατὰ Ματθαῖον  
(κη´ 16‐20) 

Τῷ  καιρῷ  ἐκείνῳ,  οἱ  ἕνδεκα  μαθηταὶ  ἐπορεύθησαν  εἰς  τὴν 

Γαλιλαίαν, εἰς τὸ ὄρος οὗ ἐτάξατο αὐτοῖς ὁ Ἰησοῦς. Καὶ ἰδόν‐

τες αὐτὸν προσεκύνησαν αὐτῷ, οἱ δὲ ἐδίστασαν. Καὶ προσελ‐

θὼν ὁ Ἰησοῦς ἐλάλησεν αὐτοῖς λέγων· Ἐδόθη μοι πᾶσα ἐξου‐

σία  ἐν  οὐρανῷ  καὶ  ἐπὶ  γῆς. Πορευθέντες  οὖν  μαθητεύσατε 

πάντα τὰ ἔθνη, βαπτίζοντες αὐτοὺς εἰς τὸ ὄνομα τοῦ Πατρὸς 

καὶ τοῦ Υἱοῦ καὶ τοῦ Ἁγίου Πνεύματος, διδάσκοντες αὐτοὺς 

τηρεῖν πάντα ὅσα ἐνετειλάμην ὑμῖν· καὶ ἰδοὺ ἐγὼ μεθ᾿ ὑμῶν 

εἰμι  πάσας  τὰς  ἡμέρας  ἕως  τῆς  συντελείας  τοῦ  αἰῶνος.  Ἀ‐

μήν. 

Δόξα σοι, Κύριε, δόξα σοι. 

ὁ Προεστὼς ἢ ὁ Ἀναγνώστης· 

Ἀνάστασιν  Χριστοῦ  θεασάμενοι,  προσκυνή‐

σωμεν ἅγιον Κύριον Ἰησοῦν, τὸν μόνον ἀνα‐

μάρτητον. Τὸν σταυρόν σου, Χριστέ, προσκυ‐

νοῦμεν καὶ τὴν ἁγίαν σου ἀνάστασιν ὑμνοῦ‐

μεν  καὶ  δοξάζομεν·  σὺ  γὰρ  εἶ Θεὸς  ἡμῶν,  ἐ‐

κτός σου ἄλλον οὐκ οἴδαμεν, τὸ ὄνομά σου ὀ‐

νομάζομεν.  Δεῦτε  πάντες  οἱ  πιστοὶ  προσκυ‐

νήσωμεν τὴν τοῦ Χριστοῦ ἁγίαν ἀνάστασιν· ἰ‐

δοὺ γὰρ ἦλθε  διὰ  τοῦ Σταυροῦ χαρὰ  ἐν  ὅλῳ 

τῷ κόσμῳ. Διὰ παντὸς εὐλογοῦντες τὸν Κύρι‐

ον, ὑμνοῦμεν τὴν ἀνάστασιν αὐτοῦ. Σταυρὸν 

γὰρ ὑπομείνας δι᾿ ἡμᾶς, θανάτῳ θάνατον ὤ‐

λεσεν. 

οἱ χοροὶ ψάλλουν ἀντιφωνικῶς κατὰ στίχον 

Ἦχος β´. 

Ἐλεῆμον, Ἐλέησόν με, ὁ Θεός, κατὰ τὸ μέγα 

ἔλεός σου καὶ κατὰ τὸ πλῆθος τῶν οἰκτιρμῶν 

σου ἐξάλειψον τὸ ἀνόμημά μου. 

Ἐπὶ πλεῖον πλῦνόν με ἀπὸ  τῆς ἀνομίας μου 

καὶ ἀπὸ τῆς ἁμαρτίας μου καθάρισόν με. 

Ὅτι τὴν ἀνομίαν μου ἐγὼ γινώσκω, καὶ ἡ ἁ‐

μαρτία μου ἐνώπιόν μού ἐστι διὰ παντός. 

Σοὶ  μόνῳ  ἥμαρτον  καὶ  τὸ  πονηρὸν  ἐνώπιόν 

σου  ἐποίησα,  ὅπως ἂν δικαιωθῇς  ἐν  τοῖς λό‐

γοις σου καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συνελήφθην, καὶ ἐν ἁ‐

μαρτίαις ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας,  τὰ ἄδηλα καὶ 

τὰ κρύφια τῆς σοφίας σου ἐδήλωσάς μοι. 

Ῥαντιεῖς  με  ὑσσώπῳ,  καὶ  καθαρισθήσομαι· 

πλυνεῖς με, καὶ ὑπὲρ χιόνα λευκανθήσομαι. 

Ἀκουτιεῖς μοι ἀγαλλίασιν καὶ εὐφροσύνην· ἀ‐

γαλλιάσονται ὀστέα τεταπεινωμένα. 

Ἀπόστρεψον  τὸ  πρόσωπόν  σου  ἀπὸ  τῶν  ἁ‐

μαρτιῶν μου καὶ πάσας τὰς ἀνομίας μου ἐξά‐

λειψον. 

Καρδίαν καθαρὰν κτίσον ἐν ἐμοί, ὁ Θεός, καὶ 

πνεῦμα  εὐθὲς  ἐγκαίνισον  ἐν  τοῖς  ἐγκάτοις 

μου. 

Μὴ  ἀπορρίψῃς  με  ἀπὸ  τοῦ  προσώπου  σου, 

καὶ  τὸ  Πνεῦμά  σου  τὸ  ἅγιον  μὴ  ἀντανέλῃς 

ἀπ᾿ ἐμοῦ. 

Ἀπόδος  μοι  τὴν  ἀγαλλίασιν  τοῦ  σωτηρίου 

σου, καὶ πνεύματι ἡγεμονικῷ στήριξόν με. 

Διδάξω  ἀνόμους  τὰς  ὁδούς  σου,  καὶ  ἀσεβεῖς 

ἐπὶ σὲ ἐπιστρέψουσι. 

Ῥῦσαί με ἐξ αἱμάτων, ὁ Θεός, ὁ Θεὸς τῆς σω‐

τηρίας μου· ἀγαλλιάσεται ἡ γλῶσσά μου τὴν 

δικαιοσύνην σου. 

Κύριε,  τὰ  χείλη  μου  ἀνοίξεις,  καὶ  τὸ  στόμα 

μου ἀναγγελεῖ τὴν αἴνεσίν σου. 

Ὅτι, εἰ ἠθέλησας θυσίαν, ἔδωκα ἄν· ὁλοκαυ‐

τώματα οὐκ εὐδοκήσεις. 

Θυσία τῷ Θεῷ πνεῦμα συντετριμμένον· καρ‐

δίαν  συντετριμμένην  καὶ  τεταπεινωμένην  ὁ 

Θεὸς οὐκ ἐξουδενώσει. 

Ἀγάθυνον,  Κύριε,  ἐν  τῇ  εὐδοκίᾳ  σου  τὴν Σι‐

ών, καὶ οἰκοδομηθήτω τὰ τείχη Ἱερουσαλήμ. 

Τότε εὐδοκήσεις θυσίαν δικαιοσύνης, ἀναφο‐

ρὰν καὶ ὁλοκαυτώματα. 

Τότε ἀνοίσουσιν ἐπὶ τὸ θυσιαστήριόν σου μό‐

σχους. Καὶ ἐλέησόν με, ὁ Θεός. 

Δόξα. 

Ταῖς τῶν Ἀποστόλων πρεσβείαις, ἐλεῆμον, ἐ‐

ξάλειψον τὰ πλήθη τῶν ἐμῶν ἐγκλημάτων. 

Καὶ νῦν. 

Ταῖς τῆς Θεοτόκου πρεσβείαις, ἐλεῆμον, ἐξά‐

λειψον τὰ πλήθη τῶν ἐμῶν ἐγκλημάτων. 

Καὶ τὸ πεντηκοστάριον. Ἦχος ὁ αὐτός. 

Στίχ. Ἐλέησόν με, ὁ Θεός, κατὰ τὸ μέγα ἔλεός 

σου,  καὶ κατὰ  τὸ πλῆθος  τῶν οἰκτιρμῶν σου 

ἐξάλειψον τὸ ἀνόμημά μου. 

Ἀναστὰς  ὁ  Ἰησοῦς  ἀπὸ  τοῦ  τάφου,  καθὼς 

προεῖπεν, ἔδωκεν ἡμῖν τὴν αἰώνιον ζωὴν καὶ 

μέγα ἔλεος. 

ΣΣΣῶῶῶσσσοοοννν ,,,    ὁὁὁ   ΘΘΘεεεόόόςςς ,,,    τττὸὸὸννν   λλλαααόόόννν   ΣΣΣοοουυυ ... ... ...    Κύριε, ἐλέησον. 

(ιβ´) ἘἘἘλλλέέέεεειιι    κκκαααὶὶὶ    οοοἰἰἰκκκτττιιιρρρμμμοοοῖῖῖςςς ... ... ...    Ἀμήν. 

* * * 

ΟΙ ΚΑΝΟΝΕΣ 
ὁ Ἀναστάσιμος καὶ ὁ τῶν Ἁγίων Πάντων 

ᾨδὴ α´.  
ὁ Ἀναστάσιμος εἰς δ´. 

Ἦχος πλ. δ´. Ὁ Εἱρμός. 

Ἁρματηλάτην Φαραὼ ἐβύθισε,  τερατουργοῦ‐

σα  ποτέ,  Μωσαϊκὴ  ῥάβδος,  σταυροτύπως 

πλήξασα, καὶ διελοῦσα θάλασσαν· Ἰσραὴλ δὲ 

φυγάδα, πεζὸν ὁδίτην διέσωσεν, ᾆσμα τῷ Θε‐

ῷ ἀναμέλποντα. 

Στίχ. Δόξα τῇ ἁγίᾳ ἀναστάσει σου, Κύριε. 

Τὴν παντοδύναμον Χριστοῦ θεότητα, πῶς μὴ 

θαυμάσωμεν!  ἐκ  μὲν  παθῶν  πᾶσι,  τοῖς  πι‐

στοῖς  ἀπάθειαν,  καὶ  ἀφθαρσίαν  βλύζουσαν· 

ἐκ  πλευρᾶς  δὲ  ἁγίας,  πηγὴν  ἀθάνατον  στά‐

ζουσαν, καὶ ζωὴν ἐκ τάφου ἀΐδιον. 

Στίχ. Δόξα τῇ ἁγίᾳ ἀναστάσει σου, Κύριε. 

Ὡς  εὐπρεπὴς  ταῖς  γυναιξὶν  ὁ  Ἄγγελος,  νῦν 

ἐμπεφάνισται, καὶ τηλαυγῆ φέρων, τῆς ἐμφύ‐

του σύμβολα, ἀΰλου καθαρότητος, τῇ μορφῇ 

δὲ μηνύων, τὸ φέγγος τῆς ἀναστάσεως, κρά‐

ζει· Ἐξηγέρθη ὁ Κύριος. 
Θεοτοκίον 

Στίχ. Ὑπεραγία Θεοτόκε, σῶσον ἡμᾶς. 

Δεδοξασμένα περὶ σοῦ λελάληνται,  ἐν γενε‐

αῖς γενεῶν, ἡ τὸν Θεὸν Λόγον, ἐν γαστρὶ χω‐

ρήσασα,  ἁγνὴ  δὲ  διαμείνασα,  Θεοτόκε  Παρ‐

θένε· διό σε πάντες γεραίρομεν, τὴν μετὰ Θε‐

ὸν προστασίαν ἡμῶν. 

Κανὼν τῶν Ἁγίων Πάντων 
 οὗ ἡ ἀκροστιχίς· Τῶν Ἁγίων Πάντων πολυώνυμα τάγματα μέλπω. 

Ἦχος πλ. δ´. Ἁμαρτηλάτην Φαραώ. 

Στίχ. Ἅγιοι τοῦ Θεοῦ, πρεσβεύσατε ὑπὲρ ἡμῶν. 

Τῶν σῶν Ἁγίων ἀνυμνῶν τὰ τάγματα, τῷ σῷ 

φωτὶ τὴν ψυχήν, ταῖς προσευχαῖς τούτων, αὐ‐

γασθῆναι  δέομαι·  σὺ  γὰρ  εἶ  φῶς  ἀπρόσιτον, 

τῆς ἀγνοίας τὸν ζόφον, διώκων τοῖς σοῖς πυρ‐

σεύμασι, Λόγε τοῦ Θεοῦ φωτοδότα Χριστέ. 

Στίχ. Ἅγιοι τοῦ Θεοῦ, πρεσβεύσατε ὑπὲρ ἡμῶν. 

Νομοθεσίᾳ  σου Χριστὲ πειθόμενοι,  οἱ  σοὶ Ἀ‐

πόστολοι,  τὰ  ἐπὶ  γῆς  πάντα,  εὐσεβῶς  ἀπώ‐

σαντο· καὶ τῷ φωτὶ τῆς χάριτος, κατεφαίδρυ‐

ναν πᾶσαν, τὴν οἰκουμένην οἱ ἔνδοξοι, εὐαγ‐

γελικῶς σε κηρύττοντες. 

Δόξα. 

Ἀγαλλιώμενοι Σταυρὸν οἱ Μάρτυρες, τὸν σὸν 

ἀράμενοι,  καὶ  τὸ σεπτὸν πάθος,  ἀκλινῶς μι‐

μούμενοι,  τυραννικὴν  οὐκ  ἔπτηξαν,  ἀπειλὴν 

οἱ  γενναῖοι,  οὐ  πῦρ,  οὐ  ξίφος,  οὐ  μάστιγας, 

ἀλλ᾿ οὐδὲ λιμόν, οὐδὲ θάνατον. 

Καὶ νῦν. 
Θεοτοκίον 

Γνώμην  ἀνδρείαν  αἱ  Παρθένοι  Πάναγνε,  ἀ‐

ναλαβοῦσαι  σαφῶς,  μαρτυρικοὺς ἄθλους,  ἀ‐

κλινῶς ὑπέμειναν, καὶ ψαλμικῶς ὀπίσω σου, 

τῷ Υἱῷ σου Παρθένε,  ἐνθέως συναγαλλόμε‐

ναι, τῷ παμβασιλεῖ προσηνέχθησαν. 

ᾨδὴ γ´.  
ὁ Ἀναστάσιμος. 

Ἦχος πλ. δ´. Ὁ Εἱρμός. 

Ὁ  στερεώσας  κατ᾿  ἀρχάς,  τοὺς  οὐρανοὺς  ἐν 

συνέσει, καὶ τὴν γῆν ἐπὶ ὑδάτων ἑδράσας, ἐν 

τῇ πέτρᾳ με Χριστέ, τῆς Ἐκκλησίας στήριξον, 

ὅτι οὐκ ἔστι πλήν σου, ἅγιος μόνε Φιλάνθρω‐

πε. 

Στίχ. Δόξα τῇ ἁγίᾳ ἀναστάσει σου, Κύριε. 

Κατακριθέντα τὸν Ἀδάμ, τῇ γεύσει τῆς ἁμαρ‐

τίας, τῆς σαρκός σου τὸ σωτήριον πάθος, ἐδι‐

καίωσε Χριστέ· αὐτὸς γὰρ οὐχ ὑπεύθυνος, τῇ 

τοῦ θανάτου πείρᾳ, πέφηνας ὁ ἀναμάρτητος. 

Στίχ. Δόξα τῇ ἁγίᾳ ἀναστάσει σου, Κύριε. 

Τῆς  ἀναστάσεως  τὸ  φῶς,  ἐξέλαμψε  τοῖς  ἐν 

σκότει,  τοῦ  θανάτου  καὶ  σκιᾷ  καθημένοις,  ὁ 

Θεός μου Ἰησοῦς, καὶ τῇ αὑτοῦ θεότητι, τὸν ἰ‐

σχυρὸν δεσμεύσας,  τούτου τὰ σκεύη διήρπα‐

σε. 
Θεοτοκίον 

Στίχ. Ὑπεραγία Θεοτόκε, σῶσον ἡμᾶς. 

Τῶν Χερουβὶμ καὶ Σεραφίμ,  ἐδείχθης ὑψηλο‐

τέρα, Θεοτόκε· σὺ γὰρ μόνη ἐδέξω,  τὸν ἀχώ‐

ρητον Θεόν,  ἐν  σῇ  γαστρὶ  Ἀμόλυντε·  διὸ  πι‐

στοί σε πάντες, ὕμνοις ἀεὶ μακαρίζομεν. 

τῶν Ἁγίων Πάντων 

Ἦχος πλ. δ´. Ὁ στερεώσας κατ᾿ ἀρχάς. 

Στίχ. Ἅγιοι τοῦ Θεοῦ, πρεσβεύσατε ὑπὲρ ἡμῶν. 

Ἱερωσύνην  ἱεράν,  οἱ  Ἱερεῖς καὶ Ποιμένες,  ἐν‐

δυσάμενοι,  καὶ  ταύτην  ἐμφρόνως,  κυβερνή‐

σαντες  Χριστέ,  ἀξίως  κετεκόσμησαν,  διδα‐

σκαλίας  λόγον,  ἄνωθεν  ὄντως  πλουτήσαν‐

τες. 

Στίχ. Ἅγιοι τοῦ Θεοῦ, πρεσβεύσατε ὑπὲρ ἡμῶν. 

Ὡραιωθέντες καλλοναῖς,  τῆς πρώτης καλλο‐

ποιΐας, καὶ φανέντες ἀπλανεῖς ὡς φωστῆρες, 

οὐρανώσατε  Χριστοῦ,  τὴν  Ἐκκλησίαν  Ἅγιοι, 

ἄλλοθεν  ἄλλος  ταύτην,  ποικίλως,  κατακο‐

σμήσαντες. 

Δόξα. 

Νόμῳ πειθόμενοι τῷ σῷ, τῶν μακαρίων οἱ δῆ‐

μοι,  πολυτρόποις  ἀρεταῖς  φαιδρυνθέντες,  ἐ‐

κληρώσαντο μονάς, τὰς οὐρανίους χαίροντες· 

ἄλλην  γὰρ  ἄλλος  πάντες,  ταύτας  ἀξίως  ἐ‐

πλήρωσαν. 

Καὶ νῦν. 
Θεοτοκίον 

Παρθενικῆς ἀπὸ γαστρός,  τὸν ἐκ Θεοῦ Θεὸν 

Λόγον, ἀπεγέννησας ἡμῖν, Θεομῆτορ· ὃν νεά‐

νιδες ἁγναί, θεοπρεπῶς ἐπόθησαν, καὶ σοῦ ὀ‐

πίσω πᾶσαι, τούτῳ σαφῶς ἠκολούθησαν. 

Συναπτὴ μικρά, μεθ᾿ ἣν ἐκφώνησις·  
ὍὍὍτττιιι    σσσὺὺὺ   εεεἶἶἶ    ὁὁὁ   ΘΘΘεεεὸὸὸςςς   ἡἡἡμμμῶῶῶννν ... ... ...  

* * * 

ΜΕΣΩΔΙΑ ΚΑΘΙΣΜΑΤΑ 
Κοντάκιον καὶ Οἶκος τὰ Ἀναστάσιμα. 

Ἦχος πλ. δ´. Ὡς ἀπαρχὰς τῆς φύσεως. 

Ἐξαναστὰς τοῦ μνήματος, τοὺς τεθνεῶτας ἤ‐

γειρας,  καὶ  τὸν  Ἀδὰμ  ἀνέστησας·  καὶ  ἡ  Εὔα 

χορεύει,  ἐν  τῇ  σῇ  ἀναστάσει,  καὶ  κόσμου  τὰ 

πέρατα πανηγυρίζουσι, τῇ ἐκ νεκρῶν ἐγέρσει 

σου Πολυέλεε. 

ὁ Οἶκος. 

Τὰ  τοῦ  ᾅδου  σκυλεύσας  βασίλεια,  καὶ  νε‐

κροὺς ἀναστήσας Μακρόθυμε, γυναιξὶ Μυρο‐

φόροις συνήντησας,  ἀντὶ  λύπης χαρὰν κομι‐

σάμενος·  καὶ  Ἀποστόλοις  σου  ἐμήνυσας,  τὰ 

τῆς νίκης σύμβολα, Σωτήρ μου ζωοδότα, καὶ 

τὴν  κτίσιν  ἐφώτισας  Φιλάνθρωπε·  διὰ  τοῦτο 

καὶ  κόσμος  συγχαίρει,  τῇ  ἐκ  νεκρῶν  ἐγέρσει 

σου Πολυέλεε. 

Εἶτα Κάθισμα τῶν Ἁγίων Πάντων. 

Ἦχος πλ. δ´. Τὴν Σοφίαν καὶ Λόγον. 

Προπατόρων Πατέρων Πατριαρχῶν, Ἀποστό‐

λων Μαρτύρων Ἱεραρχῶν, Προφητῶν καὶ Ὁ‐

σίων σου, Ἀσκητῶν καὶ Δικαίων τε, καὶ παν‐

τὸς  ὀνόματος,  ἐγγεγραμμένου  ἐν  βίβλῳ  ζω‐

ῆς, τὴν ἁγίαν μνήμην, τελοῦντες Χριστὲ ὁ Θε‐

ός,  πάντας  συγκινοῦμεν,  εἰς  πρεσβείαν  δεό‐

μενοι· Εἰρήνευσον τὸν κόσμον σου, δι᾿ αὐτῶν 

ὡς φιλάνθρωπος,  ἵνα πάντες  βοῶμέν  σοι· Ὁ 

Θεὸς ὁ ἐνδοξαζόμενος,  ἐν βουλῇ Ἁγίων σου, 

σὺ  ὑπάρχεις  ἀληθῶς,  ὁ  δοξάσας  ἀξίως  τὴν 

μνήμην αὐτῶν. 

Δόξα. Καὶ νῦν. Θεοτοκίον. Ὅμοιον. 

Τὴν οὐράνιον πύλην καὶ κιβωτόν, τὸ πανάγι‐

ον ὄρος,  τὴν φωταυγῆ,  νεφέλην ὑμνήσωμεν, 

τὴν οὐράνιον κλίμακα, τὸν λογικὸν Παράδει‐

σον,  τῆς Εὔας  τὴν λύτρωσιν,  τῆς οἰκουμένης 

πάσης,  τὸ  μέγα  κειμήλιον·  ὅτι  σωτηρία,  ἐν 

αὐτῇ  διεπράχθη,  τῷ  κόσμῳ  καὶ  ἄφεσις,  τῶν 

ἀρχαίων ἐγκλημάτων· Διὰ τοῦτο βοῶμεν αὐ‐

τῇ· Πρέσβευε  τῷ σῷ Υἱῷ καὶ Θεῷ,  τῶν πται‐

σμάτων  ἄφεσιν  δωρήσασθαι,  τοῖς  εὐσεβῶς 

προσκυνοῦσι, τὸν πανάγιον τόκον σου. 

Συναπτὴ μικρά, μεθ᾿ ἣν ἐκφώνησις·  
ΣΣΣὺὺὺ   γγγὰὰὰρρρ   εεεἶἶἶ    ὁὁὁ   ΒΒΒααασσσιιιλλλεεεύύύςςς ... ... ...  

* * * 

ΚΟΝΤΑΚΙΟΝ, ΟΙΚΟΣ, ΣΥΝΑΞΑΡΙΟΝ 
Κοντάκιον καὶ Οἶκος τῶν ἁγίων Πάντων. 

Κοντάκιον. Ἦχος πλ. δ´. Αὐτόμελον. 

Ὡς  ἀπαρχὰς  τῆς  φύσεως,  τῷ  φυτουργῷ  τῆς 

κτίσεως,  ἡ  οἰκουμένη  προσφέρει  σοι  Κύριε, 

τοὺς θεοφόρους Μάρτυρας· ταῖς αὐτῶν ἱκεσί‐

αις, ἐν εἰρήνῃ βαθείᾳ, τὴν Ἐκκλησίαν σου, δι‐

ὰ τῆς Θεοτόκου συντήρησον, Πολυέλεε. 

ὁ Οἶκος. 

Οἱ ἐν πάσῃ τῇ γῇ μαρτυρήσαντες, καὶ ἐν τοῖς 

οὐρανοῖς μετοικήσαντες, οἱ τὰ πάθη Χριστοῦ 

μιμησάμενοι,  καὶ  τὰ πάθη ἡμῶν ἀφαιρούμε‐

νοι, ἐνταῦθα σήμερον ἀθροίζονται, πρωτοτό‐

κων δεικνύοντες Ἐκκλησίαν, ὡς τῆς ἄνω τὸν 

τύπον ἐπέχουσαν, καὶ Χριστῷ ἐκβοῶσαν· Θε‐

ός  μου  εἶ.  Σύ  με  διὰ  τῆς Θεοτόκου  συντήρη‐

σον, πολυέλεε. 

Συναξάριον. 

Τῇ  Ζ´  τοῦ  αὐτοῦ  μηνός,  μνήμη  τοῦ  ἁγίου 

ἐνδόξου  ἱερομάρτυρος  Θεοδότου  τοῦ  ἐν 

Ἀγκύρᾳ. 
Στίχοι 

Χεὶρ Θεόδοτον, ἣν Θεοῦ χεὶρ ξηράνοι, 

Θεῷ δοτὸν τίθησι, πλήξασα ξίφει. 

Θεόδοτος ἑβδομάτῃ τυθεὶς ἕλεν οὐρανὸν εὐρύν. 

Τῇ  αὐτῇ  ἡμέρᾳ,  μνήμη  τῆς  ἁγίας  μάρτυρος 

Ζηναΐδος τῆς θαυματουργοῦ. 
Στίχοι 

Ἡ Ζηναῒς καὶ ζῶσα καὶ μετὰ τέλος 

Θαύματα βρύει. Ὢ μεγίστης ἀξίας! 

Τῇ  αὐτῇ  ἡμέρᾳ,  μνήμη  τῶν ἁγίων  γυναικῶν 

Αἰσίας καὶ Σωσάννης, μαθητριῶν Παγκρατί‐

ου  ἐπισκόπου  Ταυρομενίου.  Τελεῖται  δὲ  ἡ 

αὐτῶν  σύναξις  ἐν  τῷ  ἁγιωτάτῳ  αὐτῶν 

Μαρτυρείῳ, ἐν τοῖς Βασιλίσκου. 
Στίχοι 

Ὡς Παρθενῶνα, τὴν ἀναφθεῖσαν φλόγα, 

εἰσῆλθον ἄμφω παρθενεύουσαι κόραι. 

Τῇ  αὐτῇ  ἡμέρᾳ,  μνήμη  τοῦ  ἁγίου  μάρτυρος 

Λυκαρίωνος. 
Στίχοι 

Ἄφωνος ἥκει πρὸς ξίφος Λυκαρίων, 

Ἔναντι τοῦ κείροντος οἷον ἀρνίον. 

Τῇ  αὐτῇ  ἡμέρᾳ,  οἱ  ἅγιοι  μάρτυρες  Ταράσιος 

καὶ Ἰωάννης, ξίφει τελειοῦνται. 
Στίχοι 

Ἰωάννην τέμνουσι σὺν Ταρασίῳ. 

Οὐ πρὸς τὸ τέμνον ἐκταραχθέντας ξίφος. 

Τῇ  αὐτῇ  ἡμέρᾳ,  οἱ  ὅσιοι  Στέφανος  καὶ 

Ἄνθιμος,  οἱ  ἐν  Κωνσταντινουπόλει 

Σπουδαῖοι, ἐν εἰρήνῃ τελειοῦνται. 
Στίχοι 

Ἐπώνυμος Στέφανος οὗ φορεῖ στέφους, 

Ὃ πρακτικὴ χεὶρ ἀρετῶν οἶδε πλέκειν. 

Ἄνθη ἐνεγκὼν Ἄνθιμος χρηστοῦ βίου, 

Πρὸ τῆς τελευτῆς ἀρετῶν καρποὺς φύει. 

Τῇ αὐτῇ ἡμέρᾳ, ἡ ἁγία Σεβαστιανὴ ἐν εἰρήνῃ 

τελειοῦται. 
Στίχοι 

Σεβαστιανῆς, ὡς τὰ λοιπὰ τοῦ βίου, 

Σεβαστὰ πᾶσι καὶ τὸ τοῦ βίου τέλος. 

Τῇ  αὐτῇ  ἡμέρᾳ,  μνήμη  τῆς  ἁγίας  μάρτυρος 

Ποταμιαίνης,  ἐν  πίσσῃ  βληθείσης,  καὶ  τῶν 

σὺν  αὐτῇ  μαρτύρων·  Ἥρωνος,  Πλουτάρχου, 

τῶν  δύο  Σερήνων,  Ἡρακλείδου,  Ἡραΐδος, 

Μαρκέλλης καὶ Βασιλείδου. 
Στίχοι 

Ποταμιαίνῃ αἶνος οὐδεὶς ἀρκέσει, 

Κἄν τοῦ ποταμοῦ ἐκμιμεῖται τὴν ῥύσιν. 

Οἱ ὀκτὼ συμμάρτυρες ὁμοφρονοῦντες, 

Τῆς Ὀγδόης γεγόνασι κληρονόμοι. 

Τῇ  αὐτῇ  ἡμέρᾳ,  μνήμη  τοῦ  ὁσίου  πατρὸς 

ἡμῶν Δανιὴλ τοῦ ἐν τῇ Σκήτει. 
Στίχοι 

Μέγας Δανιὴλ διακρίσεως λύχνος, 

Ὅστις καὶ νεκρὸς φωτίζει Ἐκκλησίαν. 

Τῇ  αὐτῇ  ἡμέρᾳ,  μνήμη  τοῦ  ἁγίου  ἱερέως 

Παναγῆ‐Παϊσίου  τοῦ  Μπασιᾶ,  τοῦ  ἐν 

Κεφαλληνίᾳ  θαυματουργοῦ,  κοιμηθέντος  ἐν 

Κυρίῳ κατὰ τὸ ἔτος 1888. 
Στίχοι 

Θείῳ Παναγῇ, ᾧ Παΐσιος κλῆσις, 

Τὸ θαυματουργεῖν δῶρον ἐκ Θεοῦ μέγα. 

Τῇ  αὐτῇ  ἡμέρᾳ,  μνήμη  τοῦ  ὁσίου  Ἀντωνίου‐

Ἀβραὰμ  ἡγουμένου  τῆς  ἐν  τῇ  λίμνῃ  Κόζα 

Ἱερᾶς Μονῆς τῶν Θεοφανείων. 
Στίχοι 

Ἢ Ἀντώνιον ἢ Ἀβραὰμ καλέσω, 

Κτίτορα Μονῆς ἐννοῶ τὸν ἐν Κόζᾳ. 

Τῇ  αὐτῇ  ἡμέρᾳ,  μνήμη  τοῦ  ἁγίου  νέου 

ἱερομάρτυρος  Ἀνδρονίκου,  ἀρχιεπισκόπου 

Πέρμ, καὶ τῶν σὺν αὐτῷ. (+1918) 
Στίχοι. 

Ζῶν ταφεὶς Ἀνδρόνικος ὁμολογήσας, 

Τοὺς καρποὺς τρυγᾷ δένδρου ζωῆς τῆς ὄντως! 

Τῇ  πρώτῃ  Κυριακῇ  τοῦ  Ἰουνίου,  ἑορτάζομεν 

τὴν  Σύναξιν  τῶν  Ἁγίων  Ἐνδόξων  τοῦ  Χρι‐

στοῦ Μαρτύρων τοῦ Χὲλμ καὶ Ποδλασίας τῆς 

Πολωνίας: πρωθιερέως Βασιλείου, πρωθιερέ‐

ως Παύλου καὶ τῆς αὐτοῦ πρεσβυτέρας Ἰωάν‐

νας,  τῶν  ἱερέων Νικολάου,  Λέοντος, Πέτρου 

καὶ Σεργίου,  τοῦ μοναχοῦ Ἰγνατίου καὶ πλή‐

θους ἑτέρων ἀνωνύμων μαρτύρων. 
Στίχοι 

Θεοῦ τῇ πίστει ἐμμένοντες γενναίως, 

Πληθὺς μαρτύρων ἐνήθλησαν προθύμως. 

Τῇ σήμερον ἡμέρᾳ, Κυριακῇ μετὰ τὴν Πεντη‐

κοστήν,  τὴν  τῶν  ἁπανταχοῦ  τῆς  οἰκουμένης 

ἐν Ἀσίᾳ, Λιβύῃ, καὶ Εὐρώπῃ, Βορρᾷ τε καὶ Νό‐

τῳ, Ἁγίων πάντων Ἑορτὴν ἑορτάζομεν. 
Στίχοι 

Τοῦ Κυρίου μου πάντας ὑμνῶ τοὺς φίλους. 

Εἴ τις δὲ μέλλων, εἰς τοὺς πάντας εἰσίτω. 

Ταῖς  τῆς  ἀχράντου  σου  Μητρὸς  πρεσβείαις, 

Χριστὲ ὁ Θεός, καὶ τῶν Ἁγίων Ἀποστόλων, ὡς 

καὶ πάντων τῶν ἀπ᾿ αἰῶνος Ἁγίων σου, ἐλέη‐

σον  καὶ  σῶσον  ἡμᾶς,  ὡς  μόνος  ἀγαθὸς  καὶ 

φιλάνθρωπος. Ἀμήν. 
* * * 

ΚΑΤΑΒΑΣΙΑΙ 
τῆς Θεοτόκου 

ᾨδὴ α´. Ἦχος δ´. 

Ἀνοίξω  τὸ  στόμα  μου  καὶ  πληρωθήσεται 

Πνεύματος  καὶ  λόγον  ἐρεύξομαι  τῇ  βασιλίδι 

Μητρί·  καὶ  ὀφθήσομαι    φαιδρῶς  πανηγυρί‐

ζων καὶ ᾄσω γηθόμενος  ταύτης τὰ θαύματα. 

ᾨδὴ γ´. 

Τοὺς σοὺς ὑμνολόγους, Θεοτόκε, ἡ ζῶσα καὶ 

ἄφθονος  πηγή,  θίασον  συγκροτήσαντας 

πνευματικόν, στερέωσον· καὶ ἐν τῇ θείᾳ δόξῃ 

σου ...  

…στεφάνων δόξης ἀξίωσον. 

ᾨδὴ δ´. 

Τὴν  ἀνεξιχνίαστον  θείαν  βουλὴν  τῆς  ἐκ  τῆς 

Παρθένου  σαρκώσεως  σοῦ  τοῦ  ὑψίστου  ὁ 

προφήτης  Ἀββακοὺμ  κατανοῶν  ἐκραύγαζε·  

Δόξα τῇ δυνάμει σου, Κύριε. 

ᾨδὴ ε´. 

Ἐξέστη τὰ σύμπαντα ἐπὶ τῇ θείᾳ δόξῃ σου· σὺ 

γάρ,  ἀπειρόγαμε  Παρθένε,  ἔσχες  ἐν  μήτρᾳ 

τὸν  ἐπὶ  πάντων  Θεὸν  καὶ  τέτοκας  ἄχρονον 

Υἱόν, πᾶσι τοῖς ὑμνοῦσί σε σωτηρίαν βραβεύ‐

οντα. 

ᾨδὴ ς´. 

Τὴν θείαν ταύτην καὶ πάντιμον τελοῦντες ἑ‐

ορτὴν  οἱ  θεόφρονες  τῆς  Θεομήτορος  δεῦτε 

τὰς χεῖρας κροτήσωμεν, τὸν ἐξ αὐτῆς τεχθέν‐

τα Θεὸν δοξάζοντες. 

ᾨδὴ ζ´. 

Οὐκ ἐλάτρευσαν τῇ κτίσει οἱ θεόφρονες παρὰ 

τὸν Κτίσαντα· ἀλλὰ πυρὸς ἀπειλὴν ἀνδρείως 

πατήσαντες  χαίροντες  ἔψαλλον·  Ὑπερύμνη‐

τε,  ὁ  τῶν πατέρων Κύριος καὶ Θεός,  εὐλογη‐

τὸς εἶ. 

ᾨδὴ η´. 
Αἰνοῦμεν, εὐλογοῦμεν καὶ προσκυνοῦμεν τὸν Κύριον. 

Παῖδας εὐαγεῖς ἐν τῇ καμίνῳ ὁ τόκος τῆς Θε‐

οτόκου διεσώσατο, τότε μὲν τυπούμενος· νῦν 

δὲ  ἐνεργούμενος  τὴν  οἰκουμένην ἅπασαν ἀ‐

γείρει ψάλλουσαν· Τὸν Κύριον ὑμνεῖτε τὰ ἔρ‐

γα καὶ ὑπερυψοῦτε εἰς πάντας τοὺς αἰῶνας. 

ὁ διάκονος· ΤΤΤὴὴὴννν   ΘΘΘεεεοοοτττόόόκκκοοοννν   κκκαααὶὶὶ    μμμηηητττέέέρρρααα   τττοοοῦῦῦ   φφφωωωτττόόόςςς ,,,    

ἐἐἐννν   ὕὕὕμμμνννοοοιιιςςς   τττιιιμμμῶῶῶννντττεεεςςς   μμμεεεγγγαααλλλύύύνννοοομμμεεεννν ...  

Η ῼΔΗ ΤΗΣ ΘΕΟΤΟΚΟΥ 

Ἦχος δ´. 

Στίχ.  α´.  Μεγαλύνει  ἡ  ψυχή  μου  τὸν  Κύριον, 

καὶ ἠγαλλίασε τὸ πνεῦμά μου ἐπὶ τῷ Θεῷ τῷ 

σωτῆρί μου. 

Τὴν τιμιωτέραν τῶν Χερουβὶμ καὶ ἐνδοξοτέ‐

ραν ἀσυγκρίτως τῶν Σεραφίμ, τὴν ἀδιαφθό‐

ρως Θεὸν Λόγον τεκοῦσαν, τὴν ὄντως Θεοτό‐

κον, σὲ μεγαλύνομεν. 

Στίχ.  β´.  Ὅτι  ἐπέβλεψεν  ἐπὶ  τὴν  ταπείνωσιν 

τῆς δούλης αὐτοῦ·  ἰδοὺ γὰρ ἀπὸ τοῦ νῦν μα‐

καριοῦσί με πᾶσαι αἱ γενεαί. 

Τὴν τιμιωτέραν τῶν Χερουβίμ... 

Στίχ. γ´. Ὅτι ἐποίησέ μοι μεγαλεῖα ὁ δυνατός, 

καὶ ἅγιον τὸ ὄνομα αὐτοῦ· καὶ τὸ ἔλεος αὐτοῦ 

εἰς  γενεὰν  καὶ  γενεὰν  τοῖς  φοβουμένοις  αὐ‐

τόν. 

Τὴν τιμιωτέραν τῶν Χερουβίμ... 

Στίχ.  δ´.  Ἐποίησε  κράτος  ἐν  βραχίονι  αὐτοῦ, 

διεσκόρπισεν  ὑπερηφάνους  διανοίᾳ  καρδίας 

αὐτῶν. 

Τὴν τιμιωτέραν τῶν Χερουβίμ... 

Στίχ. ε.´ Καθεῖλε δυνάστας ἀπὸ θρόνων καὶ ὕ‐

ψωσε  ταπεινούς·  πεινῶντας  ἐνέπλησεν ἀγα‐

θῶν καὶ πλουτοῦντας ἐξαπέστειλε κενούς. 

Τὴν τιμιωτέραν τῶν Χερουβίμ... 

Στίχ.  Ϛ´.  Ἀντελάβετο  Ἰσραὴλ  παιδὸς  αὐτοῦ 

μνησθῆναι ἐλέους, καθὼς ἐλάλησε πρὸς τοὺς 

πατέρας ἡμῶν,  τῷ Ἀβραὰμ καὶ  τῷ σπέρματι 

αὐτοῦ ἕως αἰῶνος. 

Τὴν τιμιωτέραν τῶν Χερουβίμ... 

Καταβασία. ᾨδὴ θ´. 

Ἅπας γηγενὴς σκιρτάτω τῷ πνεύματι λαμπα‐

δουχούμενος·  πανηγυριζέτω  δὲ  ἀΰλων  νόων 

φύσις,  γεραίρουσα  τὴν  ἱερὰν  πανήγυριν  τῆς 

Θεομήτορος, καὶ βοάτω· Χαίροις, παμμακάρι‐

στε Θεοτόκε ἁγνή, ἀειπάρθενε. 

Συναπτὴ μικρά, μεθ᾿ ἣν ἐκφώνησις·  
ὍὍὍτττιιι    σσσὲὲὲ   αααἰἰἰνννοοοῦῦῦσσσιιι    πππᾶᾶᾶσσσαααιιι    αααἱἱἱ    δδδυυυνννάάάμμμεεειιιςςς ... ... ...  

* * * 

ΤΑ ΕΞΑΠΟΣΤΕΙΛΑΡΙΑ 

Ἦχος β´. 

Ἅγιος Κύριος ὁ Θεὸς ἡμῶν. 

Ἅγιος Κύριος ὁ Θεὸς ἡμῶν. 

Ὑψοῦτε  Κύριον  τὸν Θεὸν  ἡμῶν  καὶ  προσκυ‐

νεῖτε τῷ ὑποποδίῳ τῶν ποδῶν αὐτοῦ,  

… ὅτι ἅγιός ἐστιν. 

Ἀναστάσιμον Ἐξαποστειλάριον Α´. 

Αὐτόμελον. Ἦχος β´. 

Τοῖς Μαθηταῖς συνέλθωμεν, ἐν ὄρει Γαλιλαί‐

ας, πίστει Χριστὸν θεάσασθαι, λέγοντα ἐξου‐

σίαν,  λαβεῖν  τῶν  ἄνω  καὶ  κάτω·  μάθωμεν 

πῶς διδάσκει, βαπτίζειν εἰς τὸ ὄνομα, τοῦ Πα‐

τρός,  ἔθνη  πάντα,  καὶ  τοῦ  Υἱοῦ,  καὶ  Ἁγίου 

Πνεύματος,  καὶ συνεῖναι,  τοῖς μύσταις ὡς ὑ‐

πέσχετο, ἕως τῆς συντελείας. 

τῶν Ἁγίων Πάντων 

Ἦχος β´. Τοῖς μαθηταῖς συνέλθωμεν. 

Τὸν  Βαπτιστὴν  καὶ  Πρόδρομον,  Ἀποστόλους 

Προφήτας, Μάρτυρας,  Ἱεράρχας  τε Ἀσκητὰς 

καὶ  Ὁσίους,  Ἱερομάρτυρας  ἅμα,  φιλοθέους 

Γυναῖκας,  καὶ  τοὺς  Δικαίους  ἅπαντας,  καὶ 

Ἀγγέλων τὰς  τάξεις  χρεωστικῶς,  ὕμνοις  κα‐

ταστέψωμεν δυσωποῦντες, τῆς δόξης τούτων 

τεύξασθαι, πρὸς Χριστοῦ τοῦ Σωτῆρος. 
Θεοτοκίον. Ὅμοιον. 

Ὁ  ἄνω  δοξαζόμενος,  θεϊκῶς  ὑπ᾿  Ἀγγέλων, 

κόλπων πατρῴων Ἄχραντε, μὴ ἐκστὰς ἀποῤ‐

ῥήτως,  τοῖς  κάτω  συνανεστράφη·  σὺ  δὲ  ταύ‐

της  ὑπῆρξας,  τῆς  σωτηρίας  πρόξενος,  ἐξ  ἁ‐

γνῶν σου αἱμάτων, τούτῳ Ἁγνή, ὑπὲρ λόγον 

σάρκα  δανεισαμένη·  ὃν αἴτησαι  τοῖς  δούλοις 

σου, λύτρον δοῦναι πταισμάτων. 

* * * 

ΑΙΝΟΙ 

Ἦχος πλ. δ´. 

Πᾶσα πνοὴ αἰνεσάτω τὸν Κύριον. Αἰνεῖτε τὸν 

Κύριον ἐκ τῶν οὐρανῶν, αἰνεῖτε αὐτὸν ἐν τοῖς 

ὑψίστοις. Σοὶ πρέπει ὕμνος τῷ Θεῷ. 

Αἰνεῖτε  αὐτόν,  πάντες  οἱ  ἄγγελοι  αὐτοῦ·  αἰ‐

νεῖτε  αὐτόν,  πᾶσαι  αἱ  δυνάμεις  αὐτοῦ.  Σοὶ 

πρέπει ὕμνος τῷ Θεῷ. 

Στιχηρὰ Ἀναστάσιμα. Ἦχος πλ. δ´. 

Στίχ.  α´.  Τοῦ ποιῆσαι  ἐν αὐτοῖς  κρῖμα  ἔγγρα‐

πτον· δόξα αὕτη ἔσται πᾶσι τοῖς ὁσίοις αὐτοῦ. 

Κύριε, εἰ καὶ κριτηρίῳ παρέστης, ὑπὸ Πιλάτου 

κρινόμενος,  ἀλλ᾿  οὐκ  ἀπελείφθης  τοῦ  θρό‐

νου, τῷ Πατρὶ συγκαθεζόμενος· καὶ ἀναστὰς 

ἐκ νεκρῶν,  τὸν κόσμον ἠλευθέρωσας,  ἐκ τῆς 

δουλείας τοῦ ἀλλοτρίου, ὡς οἰκτίρμων καὶ φι‐

λάνθρωπος. 

Στίχ. β´. Αἰνεῖτε τὸν Θεὸν ἐν τοῖς ἁγίοις αὐτοῦ· 

αἰνεῖτε  αὐτὸν  ἐν  στερεώματι  τῆς  δυνάμεως 

αὐτοῦ. 

Κύριε, εἰ καὶ ὡς θνητὸν ἐν μνημείῳ, Ἰουδαῖοί 

σε  κατέθεντο,  ἀλλ᾿  ὡς  βασιλέα  ὑπνοῦντα 

στρατιῶταί  σε  ἐφύλαττον,  καὶ  ὡς  ζωῆς  θη‐

σαυρόν,  σφραγίδι  ἐσφραγίσαντο·  ἀλλὰ  ἀνέ‐

στης καὶ παρέσχες, ἀφθαρσίαν ταῖς ψυχαῖς ἡ‐

μῶν. 

Στίχ.  γ´.  Αἰνεῖτε  αὐτὸν  ἐπὶ  ταῖς  δυναστείαις 

αὐτοῦ· αἰνεῖτε αὐτὸν κατὰ τὸ πλῆθος τῆς με‐

γαλωσύνης αὐτοῦ. 

Κύριε,  ὅπλον  κατὰ  τοῦ  διαβόλου,  τὸν  Σταυ‐

ρόν σου ἡμῖν δέδωκας· φρίττει γὰρ καὶ τρέμει, 

μὴ  φέρων  καθορᾶν  αὐτοῦ  τὴν  δύναμιν,  ὅτι 

νεκροὺς ἀνιστᾷ, καὶ θάνατον κατήργησε· διὰ 

τοῦτο προσκυνοῦμεν, τὴν ταφήν σου καὶ τὴν 

ἔγερσιν. 

Στίχ.  δ´. Αἰνεῖτε αὐτὸν ἐν ἤχῳ σάλπιγγος· αἰ‐

νεῖτε αὐτὸν ἐν ψαλτηρίῳ καὶ κιθάρᾳ. 

Κύριε,  ὅπλον  κατὰ  τοῦ  διαβόλου,  τὸν  Σταυ‐

ρόν σου ἡμῖν δέδωκας· φρίττει γὰρ καὶ τρέμει, 

μὴ  φέρων  καθορᾶν  αὐτοῦ  τὴν  δύναμιν,  ὅτι 

νεκροὺς ἀνιστᾷ, καὶ θάνατον κατήργησε· διὰ 

τοῦτο προσκυνοῦμεν, τὴν ταφήν σου καὶ τὴν 

ἔγερσιν. 

Στίχ.  ε´. Αἰνεῖτε αὐτὸν ἐν τυμπάνῳ καὶ χορῷ· 

αἰνεῖτε αὐτὸν ἐν χορδαῖς καὶ ὀργάνῳ. 

Ὁ Ἄγγελός σου Κύριε, ὁ τὴν ἀνάστασιν κηρύ‐

ξας, τοὺς μὲν φύλακας ἐφόβησε, τὰ δὲ γύναι‐

α ἐφώνησε λέγων· Τί ζητεῖτε τὸν ζῶντα μετὰ 

τῶν νεκρῶν; ἀνέστη Θεὸς ὤν, καὶ τῇ οἰκουμέ‐

νῃ ζωὴν ἐδωρήσατο. 

τῶν Ἁγίων Πάντων 

Ἦχος δ´. Ὡς γενναῖον ἐν Μάρτυσιν. 

Στίχ. Ϛ´. Αἰνεῖτε αὐτὸν ἐν κυμβάλοις εὐήχοις· 

αἰνεῖτε αὐτὸν ἐν κυμβάλοις ἀλαλαγμοῦ. Πᾶ‐

σα πνοὴ αἰνεσάτω τὸν Κύριον. 

Τοὺς Ἁγίους ὁ Κύριος, τοὺς ἐν γῇ ἐθαυμάστω‐

σε· τὰ αὐτοῦ γὰρ στίγματα καὶ παθήματα, ἐν 

τῇ  σαρκὶ  ἀνεδέξαντο,  ἐν  τούτοις  κοσμούμε‐

νοι,  καὶ  ταῖς θείαις καλλοναῖς, προφανῶς ἀ‐

ναθέμενοι· οὓς ὑμνήσωμεν, ὡς ἀμάραντα ἄν‐

θη, ὡς ἀστέρας, ἀπλανεῖς τῆς Ἐκκλησίας, ὡς 

ἐθελόθυτα θύματα. 

Στίχ. ζ´. Ἐκέκραξαν οἱ δίκαιοι, καὶ ὁ Κύριος εἰ‐

σήκουσεν αὐτῶν. 

Σὺν προφήταις Ἀπόστολοι, σὺν Ὁσίοις Διδά‐

σκαλοι, σὺν Ἱερομάρτυσι πάντες Δίκαιοι, καὶ 

γυναικῶν  αἱ  ἀθλήσασαι,  καὶ  πόθῳ  ἀσκήσα‐

σαι,  τῶν  Ἁγίων  ἡ  πληθύς,  καὶ  Δικαίων  τὰ 

τάγματα,  εὐφημείσθωσαν,  ἱεραῖς  μελῳδίαις, 

ὡς τῆς ἄνω, Βασιλείας κληρονόμοι, ὡς Παρα‐

δείσου οἰκήτορες. 

Στίχ. η´. Θαυμαστὸς ὁ Θεὸς ἐν τοῖς ἁγίοις αὐ‐

τοῦ· ὁ Θεὸς Ἰσραήλ, αὐτὸς δώσει δύναμιν καὶ 

κραταίωσιν τῷ λαῷ αὐτοῦ. Εὐλογητὸς ὁ Θεός. 

Οἱ τὴν γῆν οὐρανώσαντες, ἀρετῶν ἐν φαιδρό‐

τητι, οἱ Χριστοῦ τὸν θάνατον μιμησάμενοι, ἀ‐

θανασίας τὴν πρόξενον,  ὁδὸν οἱ βαδίσαντες, 

οἱ τὰ πάθη τῶν βροτῶν, χειρουργίᾳ τῆς χάρι‐

τος, ἐκκαθάραντες, οἱ ἐν ὅλῳ τῷ κόσμῳ ὁμο‐

ψύχως,  ἐναθλήσαντες  γενναίως,  ἀνευφημεί‐

σθωσαν Μάρτυρες. 

Δόξα. Ἑωθινὸν Α´. Ἦχος α´. 

Εἰς  τὸ  ὄρος  τοῖς Μαθηταῖς  ἐπειγομένοις,  διὰ 

τὴν  χαμόθεν  ἔπαρσιν,  ἐπέστη  ὁ  Κύριος·  καὶ 

προσκυνήσαντες  αὐτόν,  καὶ  τὴν  δοθεῖσαν  ἐ‐

ξουσίαν,  πανταχοῦ  διδαχθέντες,  εἰς  τὴν  ὑπ᾿ 

οὐρανὸν ἐξαπεστέλλοντο, κηρῦξαι τὴν ἐκ νε‐

κρῶν  ἀνάστασιν,  καὶ  τὴν  εἰς  οὐρανοὺς  ἀπο‐

κατάστασιν·  οἷς  καὶ  συνδιαιωνίζειν,  ὁ  ἀψευ‐

δὴς ἐπηγγείλατο, Χριστὸς ὁ Θεός, καὶ Σωτὴρ 

τῶν ψυχῶν ἡμῶν. 

Καὶ νῦν. Θεοτοκίον. 

Ὑπερευλογημένη ὑπάρχεις, Θεοτόκε Παρθέ‐

νε·  διὰ γὰρ  τοῦ  ἐκ σοῦ σαρκωθέντος,  ὁ ᾅδης 

ᾐχμαλώτισται, ὁ Ἀδὰμ ἀνακέκληται, ἡ κατά‐

ρα  νενέκρωται,  ἡ  Εὔα ἠλευθέρωται,  ὁ  θάνα‐

τος  τεθανάτωται,  καὶ  ἡμεῖς  ἐζωοποιήθημεν· 

διὸ ἀνυμνοῦντες βοῶμεν· Εὐλογητὸς Χριστὸς 

ὁ Θεὸς ἡμῶν, ὁ οὕτως εὐδοκήσας, δόξα σοι. 
* * * 

Η ΜΕΓΑΛΗ ΔΟΞΟΛΟΓΙΑ 

Δόξα  σοι  τῷ  δείξαντι  τὸ  φῶς.  Δόξα  ἐν  ὑψί‐

στοις Θεῷ καὶ  ἐπὶ γῆς  εἰρήνη,  ἐν ἀνθρώποις 

εὐδοκία. 

Ὑμνοῦμέν σε, εὐλογοῦμέν σε, προσκυνοῦμέν 

σε,  δοξολογοῦμέν σε,  εὐχαριστοῦμέν σοι  διὰ 

τὴν μεγάλην σου δόξαν. 

Κύριε βασιλεῦ, ἐπουράνιε Θεέ, Πάτερ παντο‐

κράτορ·  Κύριε  Υἱὲ  μονογενές,  Ἰησοῦ  Χριστέ, 

καὶ ἅγιον Πνεῦμα. 

Κύριε  ὁ Θεός,  ὁ  ἀμνὸς  τοῦ Θεοῦ,  ὁ  Υἱὸς  τοῦ 

Πατρός, ὁ αἴρων τὴν ἁμαρτίαν τοῦ κόσμου, ἐ‐

λέησον  ἡμᾶς,  ὁ  αἴρων  τὰς  ἁμαρτίας  τοῦ  κό‐

σμου. 

Πρόσδεξαι τὴν δέησιν ἡμῶν, ὁ καθήμενος ἐν 

δεξιᾷ τοῦ Πατρός, καὶ ἐλέησον ἡμᾶς. 

Ὅτι σὺ εἶ μόνος ἅγιος, σὺ εἶ μόνος Κύριος, Ἰη‐

σοῦς Χριστός, εἰς δόξαν Θεοῦ Πατρός. Ἀμήν. 

Καθ᾿ ἑκάστην ἡμέραν εὐλογήσω σε καὶ αἰνέ‐

σω τὸ ὄνομά σου εἰς τὸν αἰῶνα καὶ εἰς τὸν αἰ‐

ῶνα τοῦ αἰῶνος. 

Καταξίωσον,  Κύριε,  ἐν  τῇ  ἡμέρᾳ  ταύτῃ ἀνα‐

μαρτήτους φυλαχθῆναι ἡμᾶς. 

Εὐλογητὸς  εἶ, Κύριε,  ὁ Θεὸς  τῶν πατέρων ἡ‐

μῶν, καὶ αἰνετὸν καὶ δεδοξασμένον τὸ ὄνομά 

σου εἰς τοὺς αἰῶνας. Ἀμήν. 

Γένοιτο, Κύριε, τὸ ἔλεός σου ἐφ᾿ ἡμᾶς, καθά‐

περ ἠλπίσαμεν ἐπὶ σέ. 

Εὐλογητὸς εἶ, Κύριε· δίδαξόν με τὰ δικαιώμα‐

τά σου. (γ´) 

Κύριε, καταφυγὴ ἐγενήθης ἡμῖν ἐν γενεᾷ καὶ 

γενεᾷ.  Ἐγὼ  εἶπα·  Κύριε,  ἐλέησόν  με·  ἴασαι 

τὴν ψυχήν μου, ὅτι ἥμαρτόν σοι. 

Κύριε,  πρὸς  σὲ  κατέφυγον·  δίδαξόν  με  τοῦ 

ποιεῖν τὸ θέλημά σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς·  ἐν  τῷ φωτί σου ὀ‐

ψόμεθα φῶς. 

Παράτεινον τὸ ἔλεός σου τοῖς γινώσκουσί σε. 

Ἅγιος ὁ Θεός, ἅγιος ἰσχυρός, ἅγιος ἀθάνατος· 

ἐλέησον ἡμᾶς. (ἐκ γ´) 

Δόξα. Καὶ νῦν. 

Ἅγιος ἀθάνατος· ἐλέησον ἡμᾶς. 

Καὶ πάλιν γεγονωτέρᾳ τῇ φωνῇ· 

Ἅγιος ὁ Θεός, ἅγιος ἰσχυρός, ἅγιος ἀθάνατος· 

ἐλέησον ἡμᾶς. 

Καὶ τὸ ἀναστάσιμον τροπάριον. Ἦχος β´. 

Ἀναστὰς ἐκ τοῦ μνήματος καὶ τὰ δεσμὰ διαῤ‐

ῥήξας  τοῦ  ᾅδου,  ἔλυσας  τὸ  κατάκριμα  τοῦ 

θανάτου, Κύριε, πάντας ἐκ τῶν παγίδων τοῦ 

ἐχθροῦ  ῥυσάμενος·  ἐμφανίσας  σεαυτὸν  τοῖς 

ἀποστόλοις σου  ἐξαπέστειλας αὐτοὺς  ἐπὶ  τὸ 

κήρυγμα καὶ δι᾿ αὐτῶν τὴν εἰρήνην παρέσχες 

τῇ οἰκουμένῃ, μόνε πολυέλεε. 

ἢ 

τὸ ἕτερον ἀναστάσιμον τροπάριον. Ἦχος δ´. 

Σήμερον  σωτηρία  τῷ  κόσμῳ  γέγονεν·  ᾄσω‐

μεν τῷ ἀναστάντι  ἐκ  τάφου καὶ ἀρχηγῷ τῆς 

ζωῆς ἡμῶν· καθελὼν γὰρ τῷ θανάτῳ τὸν θά‐

νατον τὸ νῖκος ἔδωκεν ἡμῖν καὶ τὸ μέγα ἔλε‐

ος. 

* * * * * 

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 
Ἀντίφωνα τῶν Κυριακῶν 

Ἀντίφωνον Α´. Ἦχος β´. (Ψαλμὸς ρβ´) 
Στίχ. α´. Εὐλόγει ἡ ψυχή μου, τὸν Κύριον, καὶ 
πάντα τὰ ἐντός μου τὸ ὄνομα τὸ ἅγιον αὐτοῦ. 

Ταῖς πρεσβείαις τῆς Θεοτόκου, Σῶτερ, σῶσον 

ἡμᾶς. 

Στίχ. β´. Εὐλόγει, ἡ ψυχή μου, τὸν Κύριον, καὶ 
μὴ  ἐπιλανθάνου  πάσας  τὰς  ἀνταποδόσεις 
αὐτοῦ. 

Ταῖς πρεσβείαις τῆς Θεοτόκου... 

Στίχ.  γ´.  Κύριος  ἐν  τῷ  οὐρανῷ  ἡτοίμασε  τὸν 
θρόνον αὐτοῦ, καὶ ἡ βασιλεία αὐτοῦ πάντων 
δεσπόζει. 

Ταῖς πρεσβείαις τῆς Θεοτόκου... 

Στίχ. δ´. Εὐλογεῖτε τὸν Κύριον, πάντα τὰ ἔργα 
αὐτοῦ, ἐν παντὶ τόπῳ τῆς δεσποτείας αὐτοῦ. 

Ταῖς πρεσβείαις τῆς Θεοτόκου... 

Δόξα. Καὶ νῦν. 

Ταῖς πρεσβείαις τῆς Θεοτόκου... 

Ἀντίφωνον Β´. Ἦχος β´. (Ψαλμὸς ρμε´) 
Στίχ. α´. Αἴνει, ἡ ψυχή μου, τὸν Κύριον· αἰνέσω 
Κύριον ἐν τῇ ζωῇ μου· ψαλῷ τῷ Θεῷ μου ἕως 
ὑπάρχω. 

Σῶσον ἡμᾶς, Υἱὲ Θεοῦ, ὁ ἀναστὰς ἐκ νεκρῶν, 

ψάλλοντάς σοι, Ἀλληλούϊα. 

Στίχ.  β´. Μακάριος,  οὗ  ὁ Θεὸς  Ἰακὼβ  βοηθὸς 
αὐτοῦ, ἡ ἐλπὶς αὐτοῦ ἐπὶ Κύριον τὸν Θεὸν αὐ‐
τοῦ. 

Σῶσον ἡμᾶς, Υἱὲ Θεοῦ, ὁ ἀναστάς ... 

Στίχ.  γ´. Τὸν ποιήσαντα τὸν οὐρανὸν καὶ  τὴν 
γῆν, τὴν θάλασσαν καὶ πάντα τὰ ἐν αὐτοῖς. 

Σῶσον ἡμᾶς, Υἱὲ Θεοῦ, ὁ ἀναστάς ... 

Στίχ.  δ´.  Βασιλεύσει  Κύριος  εἰς  τὸν  αἰῶνα,  ὁ 
Θεός σου, Σιών, εἰς γενεὰν καὶ γενεάν. 

Σῶσον ἡμᾶς, Υἱὲ Θεοῦ, ὁ ἀναστάς ... 

Δόξα. Καὶ νῦν. 

Ὁ μονογενὴς Υἱὸς καὶ Λόγος τοῦ Θεοῦ, ἀθά‐

νατος  ὑπάρχων  καὶ  καταδεξάμενος  διὰ  τὴν 

ἡμετέραν σωτηρίαν σαρκωθῆναι ἐκ τῆς ἁγίας 

Θεοτόκου  καὶ  ἀειπαρθένου  Μαρίας,  ἀτρέ‐

πτως  ἐνανθρωπήσας,  σταυρωθείς  τε,  Χριστὲ 

ὁ Θεός, θανάτῳ θάνατον πατήσας, εἷς ὢν τῆς 

ἁγίας Τριάδος, συνδοξαζόμενος τῷ Πατρὶ καὶ 

τῷ ἁγίῳ Πνεύματι, σῶσον ἡμᾶς. 

Ἀντίφωνον Γ´. Ἦχος πλ. δ´.  (Ψαλμὸς ριζ´) 
Στίχ.  α´.  Ἐξομολογεῖσθε  τῷ  Κυρίῳ,  ὅτι  ἀγα‐
θός, ὅτι εἰς τὸν αἰῶνα τὸ ἔλεος αὐτοῦ. 

Τὸ Ἀναστάσιμον Ἀπολυτίκιον. Ἦχος πλ. δ´. 

Ἐξ  ὕψους  κατῆλθες  ὁ  Εὔσπλαγχνος,  ταφὴν 

κατεδέξω  τριήμερον,  ἵνα  ἡμᾶς  ἐλευθερώσῃς 

τῶν  παθῶν.  Ἡ  ζωὴ  καὶ  ἡ  ἀνάστασις  ἡμῶν, 

Κύριε, δόξα σοι. 

Στίχ. β´. Εἰπάτωσαν δὴ πάντες οἱ φοβούμενοι 

τὸν Κύριον,  ὅτι ἀγαθός,  ὅτι  εἰς τὸν αἰῶνα τὸ 

ἔλεος αὐτοῦ. 

Τὸ Ἀναστάσιμον Ἀπολυτίκιον. 

Στίχ. γ´. Αὕτη ἡ ἡμέρα, ἣν ἐποίησεν ὁ Κύριος· 

ἀγαλλιασώμεθα καὶ εὐφρανθῶμεν ἐν αὐτῇ. 

Τὸ Ἀναστάσιμον Ἀπολυτίκιον. 

* * * 

ΜΙΚΡΑ ΕΙΣΟΔΟΣ 

Εἰσοδικόν. Ἦχος β´.  
(ἐὰν εἰσοδεύουν πολλοὶ ἱερεῖς, ψάλλουν αὐτοὶ τὸ εἰσοδικόν) 

Δεῦτε  προσκυνήσωμεν  καὶ  προσπέσωμεν 

Χριστῷ. Σῶσον ἡμᾶς Υἱὲ Θεοῦ, ὁ ἀναστὰς ἐκ 

νεκρῶν…  

… ψάλλοντάς σοι, Ἀλληλούϊα. 

* * * 

Τὸ Ἀναστάσιμον Ἀπολυτίκιον. Ἦχος πλ. δ´. 
(ψάλλεται ὑπὸ τῶν ἱερέων, ἐὰν τελῆται συλλείτουργον) 

Ἐξ  ὕψους  κατῆλθες  ὁ  Εὔσπλαγχνος,  ταφὴν 

κατεδέξω  τριήμερον,  ἵνα  ἡμᾶς  ἐλευθερώσῃς 

τῶν  παθῶν.  Ἡ  ζωὴ  καὶ  ἡ  ἀνάστασις  ἡμῶν, 

Κύριε, δόξα σοι. 

Τὸ Ἀπολυτίκιον τῶν Ἁγίων Πάντων. Ἦχος δ´. 

Τῶν  ἐν  ὅλῳ  τῷ  κόσμῳ  Μαρτύρων  σου,  ὡς 

πορφύραν καὶ βύσσον τὰ αἵματα, ἡ Ἐκκλησία 

σου στολισαμένη, δι᾿ αὐτῶν βοᾷ σοι, Χριστὲ ὁ 

Θεός· Τῷ λαῷ σου τοὺς οἰκτιρμούς σου κατά‐

πεμψον,  εἰρήνην  τῇ  πολιτείᾳ  σου  δώρησαι, 

καὶ ταῖς ψυχαῖς ἡμῶν τὸ μέγα ἔλεος. 

Εἶτα τὸ Ἀπολυτίκιον τοῦ Ἁγίου τοῦ Ναοῦ. 

Κοντάκιον τῶν ἁγίων Πάντων.  
(ψάλλεται ὑπὸ τῶν ἱερέων, ἐὰν τελῆται συλλείτουργον) 

Ἦχος πλ. δ´. Αὐτόμελον. 

Ὡς  ἀπαρχὰς  τῆς  φύσεως  τῷ  φυτουργῷ  τῆς 

κτίσεως  ἡ  οἰκουμένη  προσφέρει  σοι,  Κύριε, 

τοὺς θεοφόρους μάρτυρας. Ταῖς αὐτῶν ἱκεσί‐

αις ἐν εἰρήνῃ βαθείᾳ τὴν Ἐκκλησίαν σου, τὴν 

πολιτείαν  σου,  διὰ  τῆς  Θεοτόκου  συντήρη‐

σον, πολυέλεε. 

* * * 

ΤΡΙΣΑΓΙΟΣ ΥΜΝΟΣ 

* * * 

ΑΠΟΣΤΟΛΟΣ 
Ἀπόστολος καὶ Εὐαγγέλιον   

Κυριακῆς τῶν Ἁγίων Πάντων  

Προκείμενον. Ἦχος πλ. δ´. (Ψαλμὸς ξζ´) 

Θαυμαστὸς ὁ Θεὸς ἐν τοῖς ἁγίοις αὐτοῦ. 

Στίχ. Ἐν ἐκκλησίαις εὐλογεῖτε τὸν Θεόν, Κύρι‐

ον ἐκ πηγῶν Ἰσραήλ. 

Πρὸς Ἑβραίους Ἐπιστολῆς Παύλου τὸ Ἀνά‐

γνωσμα. 
(Ἑβρ. ια´ 33‐40, ιβ´ 1‐2) 

Ἀδελφοί,  οἱ  ἅγιοι  πάντες  διὰ  πίστεως  κατη‐

γωνίσαντο  βασιλείας,  εἰργάσαντο  δικαιοσύ‐

νην,  ἐπέτυχον  ἐπαγγελιῶν,  ἔφραξαν  στόμα‐

τα λεόντων, ἔσβεσαν δύναμιν πυρός, ἔφυγον 

στόματα μαχαίρας, ἐνεδυναμώθησαν ἀπὸ ἀ‐

σθενείας,  ἐγενήθησαν  ἰσχυροὶ  ἐν  πολέμῳ, 

παρεμβολὰς  ἔκλιναν ἀλλοτρίων·  ἔλαβον γυ‐

ναῖκες  ἐξ  ἀναστάσεως  τοὺς  νεκροὺς  αὐτῶν· 

ἄλλοι δὲ ἐτυμπανίσθησαν, οὐ προσδεξάμενοι 

τὴν ἀπολύτρωσιν,  ἵνα  κρείττονος ἀναστάσε‐

ως  τύχωσιν·  ἕτεροι  δὲ  ἐμπαιγμῶν καὶ μαστί‐

γων πεῖραν ἔλαβον, ἔτι δὲ δεσμῶν καὶ φυλα‐

κῆς·  ἐλιθάσθησαν,  ἐπρίσθησαν,  ἐπειράσθη‐

σαν,  ἐν  φόνῳ  μαχαίρας  ἀπέθανον,  περιῆλ‐

θον ἐν μηλωταῖς, ἐν αἰγείοις δέρμασιν, ὑστε‐

ρούμενοι, θλιβόμενοι, κακουχούμενοι, ὧν οὐκ 

ἦν  ἄξιος  ὁ  κόσμος,  ἐν  ἐρημίαις  πλανώμενοι 

καὶ  ὄρεσι  καὶ  σπηλαίοις  καὶ  ταῖς  ὀπαῖς  τῆς 

γῆς. Καὶ οὗτοι πάντες μαρτυρηθέντες διὰ τῆς 

πίστεως οὐκ ἐκομίσαντο τὴν ἐπαγγελίαν, τοῦ 

Θεοῦ περὶ ἡμῶν κρεῖττόν τι προβλεψαμένου, 

ἵνα  μὴ  χωρὶς  ἡμῶν  τελειωθῶσι.  Τοιγαροῦν 

καὶ  ἡμεῖς  τοσοῦτον  ἔχοντες  περικείμενον  ἡ‐

μῖν νέφος μαρτύρων, ὄγκον ἀποθέμενοι πάν‐

τα  καὶ  τὴν  εὐπερίστατον  ἁμαρτίαν,  δι᾿  ὑπο‐

μονῆς  τρέχωμεν  τὸν προκείμενον ἡμῖν ἀγῶ‐

να,  ἀφορῶντες  εἰς  τὸν  τῆς πίστεως ἀρχηγὸν 

καὶ τελειωτὴν Ἰησοῦν. 

Ἀλληλούϊα. (γ´) 

Ἦχος δ´. (Ψαλμὸς λγ´) 

Στίχ. Ἐκέκραξαν οἱ δίκαιοι, καὶ ὁ Κύριος εἰσήκουσεν αὐτῶν. 

Πολλαὶ αἱ θλίψεις τῶν δικαίων καὶ ἐκ πασῶν αὐτῶν ῥύσεται 

αὐτοὺς ὁ Κύριος. 

* * * 

ΕΥΑΓΓΕΛΙΟΝ 

Ἐκ τοῦ κατὰ Ματθαῖον  
(ι´ 32‐33, 37‐38, ιθ´ 27‐30) 

Εἶπεν ὁ Κύριος τοῖς ἑαυτοῦ Μαθηταῖς· Πᾶς ὅστις ὁμολογήσει 

ἐν ἐμοὶ ἔμπροσθεν τῶν ἀνθρώπων, ὁμολογήσω κἀγὼ ἐν αὐ‐

τῷ ἔμπροσθεν τοῦ πατρός μου τοῦ ἐν οὐρανοῖς· Ὅστις δ᾿ ἂν 

ἀρνήσηταί με ἔμπροσθεν τῶν ἀνθρώπων, ἀρνήσομαι αὐτὸν 

κἀγὼ ἔμπροσθεν τοῦ πατρός μου τοῦ ἐν οὐρανοῖς. Ὁ φιλῶν 

πατέρα ἢ μητέρα ὑπὲρ ἐμὲ οὐκ ἔστι μου ἄξιος· καὶ ὁ φιλῶν 

υἱὸν ἢ θυγατέρα ὑπὲρ ἐμὲ οὐκ ἔστι μου ἄξιος· Καὶ ὃς οὐ λαμ‐

βάνει τὸν σταυρὸν αὐτοῦ καὶ ἀκολουθεῖ ὀπίσω μου, οὐκ ἔστι 

μου ἄξιος. Ἀποκριθεὶς δὲ ὁ Πέτρος εἶπεν αὐτῷ· Ἰδοὺ ἡμεῖς ἀ‐

φήκαμεν πάντα καὶ ἠκολουθήσαμέν σοι·  τί ἄρα ἔσται ἡμῖν; 

Ὁ δὲ Ἰησοῦς εἶπεν αὐτοῖς· Ἀμὴν λέγω ὑμῖν ὅτι ὑμεῖς οἱ ἀκο‐

λουθήσαντές  μοι,  ἐν  τῇ  παλιγγενεσίᾳ,  ὅταν  καθίσῃ  ὁ  υἱὸς 

τοῦ ἀνθρώπου ἐπὶ θρόνου δόξης αὐτοῦ, καθίσεσθε καὶ ὑμεῖς 

ἐπὶ δώδεκα θρόνους κρίνοντες τὰς δώδεκα φυλὰς τοῦ Ἰσρα‐

ήλ. Καὶ πᾶς ὃς ἀφῆκεν οἰκίας ἢ ἀδελφοὺς ἢ ἀδελφὰς ἢ πατέ‐

ρα ἢ μητέρα ἢ γυναίκα ἢ τέκνα ἢ ἀγροὺς ἕνεκεν τοῦ ὀνόμα‐

τός μου, ἑκατονταπλασίονα λήψεται καὶ ζωὴν αἰώνιον κλη‐

ρονομήσει.  Πολλοὶ  δὲ  ἔσονται  πρῶτοι  ἔσχατοι  καὶ  ἔσχατοι 

πρῶτοι. 

Δόξα σοι, Κύριε, δόξα σοι. 

* * * 
Καὶ καθεξῆς ἡ Θεία Λειτουργία τοῦ Ἱ. Χρυσοστόμου 

* * * 

Εἰς τό· Ἐξαιρέτως… 

Ἄξιόν  ἐστιν  ὡς  ἀληθῶς  μακαρίζειν  σε  τὴν 

Θεοτόκον,  τὴν  ἀειμακάριστον  καὶ  παναμώ‐

μητον καὶ μητέρα τοῦ Θεοῦ ἡμῶν. Τὴν τιμιω‐

τέραν  τῶν  Χερουβὶμ  καὶ  ἐνδοξοτέραν  ἀσυγ‐

κρίτως  τῶν  Σεραφίμ,  τὴν  ἀδιαφθόρως  Θεὸν 

Λόγον τεκοῦσαν, τὴν ὄντως Θεοτόκον, σὲ με‐

γαλύνομεν. 

* * * 

Κοινωνικόν. 

Ἀγαλλιᾶσθε  δίκαιοι  ἐν  Κυρίῳ,  τοῖς  εὐθέσι 

πρέπει αἴνεσις· ἀλληλούια. 

Μετὰ τὴν μετάδοσιν. Ἦχος β´. 

Εἴδομεν τὸ φῶς τὸ ἀληθινόν, ἐλάβομεν Πνεῦ‐

μα ἐπουράνιον, εὕρομεν πίστιν ἀληθῆ, ἀδιαί‐

ρετον Τριάδα προσκυνοῦντες· αὕτη γὰρ ἡμᾶς 

ἔσωσεν. 

Εἰς τό· ΠΠΠάάάννντττοοοτττεεε ,,,    νννῦῦῦννν   κκκαααὶὶὶ    ἀἀἀεεείίί………  

Ἦχος β´. 

Ἀμήν, Ἀμήν, Ἀμήν. Πληρωθήτω τὸ στόμα ἡ‐

μῶν  αἰνέσεώς  σου,  Κύριε,  ὅπως  ὑμνήσωμεν 

τὴν  δόξαν  σου,  ὅτι  ἠξίωσας  ἡμᾶς  μετασχεῖν 

τῶν ἁγίων καὶ φρικτῶν σου μυστηρίων· τήρη‐

σον ἡμᾶς  ἐν  τῷ σῷ ἁγιασμῷ,  ὅλην  τὴν ἡμέ‐

ραν μελετᾶν τὴν δικαιοσύνην σου. Ἀλληλούϊ‐

α, ἀλληλούϊα, ἀλληλούϊα. 

Μετὰ τὴν ὀπισθάμβωνον εὐχήν. Ἦχος β´. 

Εἴη  τὸ  ὄνομα  Κυρίου  εὐλογημένον  ἀπὸ  τοῦ 

νῦν καὶ ἕως τοῦ αἰῶνος. (ἐκ γ´) 

Ἀπόλυσις· ὉὉὉ   ἀἀἀνννααασσστττὰὰὰςςς   ἐἐἐκκκ   νννεεεκκκρρρῶῶῶννν ... ... ...  

Δι᾿ εὐχῶν... Ἀμήν. 

* * * * * 

Εἰδήσεις.  1. Ἀπὸ σήμερον  ἐπαναλαμβάνεται  ἡ  χρῆσις 

τῆς Παρακλητικῆς. 

2. Μέχρι τῆς 26ης Ἰουλίου, ἐὰν ἑορτάζηται Ἅγιος, ψάλ‐

λονται  καταβασίαι  «Ἀνοίξω  τὸ  στόμα  μου»,  καὶ  ἐπι‐

σφραγιστικὸν  Κοντάκιον  εἰς  τὴν  Θείαν  Λειτουργίαν 

«Προστασία τῶν Χριστιανῶν». 

* * * * * 

 

Ἡ Ἀκολουθία αὐτὴ καταρτίσθηκε 

καὶ διανέμεται δωρεὰν 

ἀπὸ τὸν ὀρθόδοξο Ἱστότοπο 

http://akolouthies.wordpress.com 

Προσφέρεται γιὰ ἰδιωτικὴ χρῆσι. 

Δὲν ἐπιτρέπεται ἡ ἐμπόρευσί της. 

 

  

 

Ἀπολυτίκια τῶν συνεορταζομένων Ἁγίων 

Ἕτερα ἀπολυτίκια τῶν ἁγίων Πάντων. 
(ποίημα ὁσίου Νικοδήμου τοῦ Ἁγιορείτου) 

Ἦχος α´. Τοῦ λίθου σφραγισθέντος. 

Βλαστοὺς  εὐαγγελίου  καὶ  καρποὺς  ἀμαράν‐

τους,  χοροὺς  ἁγίων  Πάντων  εὐφημήσωμεν 

πάντες,  ἐν  ὕμνοις  καὶ  ᾠδαῖς  πνευματικαῖς, 

μιμούμενοι  αὐτῶν  τὰς  ἀρετάς,  καὶ  ἀγῶνας 

τοὺς  γενναίους,  ἀπὸ  ψυχῆς  συμφώνως  ἀνα‐

κράζοντες·  δόξα  τῷ στεφανώσαντι  ὑμᾶς·  δό‐

ξα τῷ ἁγιάσαντι· δόξα τῷ ἐν τῇ γῇ καὶ οὐρα‐

νῷ ὑμᾶς δοξάσαντι. 

Ἕτερον Ἀπολυτίκιον. 
(ποίημα Κυρίλλου πατριάρχου Κων/πόλεως) 

Ἦχος πλ. α´. Τὸν συνάναρχον Λόγον. 

Τῶν ἁγίων Πάντων οἶκος ὁ πάνσεπτος, οὐρα‐

νὸς ὥς τις ἄλλος ἀστράπτει αἴθριος, ἐν μέσῳ 

ἔχων  τὸν  Χριστόν,  ὥς  περ  ἥλιον  λαμπρόν, 

τὴν παρθένον Μαριάμ, σελήνην ὡς πλησιφα‐

ῆ, καὶ κύκλῳ καθάπερ ἄστρα, χορούς τε πάν‐

των ἁγίων, ἀεὶ πρεσβεύοντας σωθῆναι ἡμᾶς. 

Ἀπολυτίκιον τοῦ Ἱερομάρτυρος. 

Ἦχος γ´. Θείας πίστεως. 

Δόσιν ἔνθεον, καταπλουτήσας, τὴν τῆς χάρι‐

τος  ἱερουργίαν,  ἱερομάρτυς  τρισμάκαρ  Θεό‐

δοτε, καθάπερ δῶρα Θεῷ προσενήνοχας, τὰς 

ἀριστείας  τῶν  θείων  ἀγώνων  σου.  Πάτερ 

ὅσιε,  Χριστὸν  τὸν Θεὸν  ἱκέτευε,  δωρήσασθαι 

ἡμῖν τὸ μέγα ἔλεος. 

Ἀπολυτίκιον τοῦ Ὁσίου. 

Ἦχος α´. Τῆς ἐρήμου πολίτης. 

Ληξουρίου  τὸν  γόνον,  Ἱερέων  τὸ  καύχημα, 

τῆς  Κεφαλληνίας  φωστῆρα  νεοφανῶς 

ἀνατείλαντα, τιμήσωμεν ἐν ὕμνοις Παναγῆν, 

τὸν μύστην τῆς Τριάδος τῆς σεπτῆς, ἐμφανῶς 

κεκοσμημένον  προφητικῷ  τοῦ  Πνεύματος 

χαρίσματι,  διὸ  τὸν  δοξάσαντα  αὐτὸν 

λαμπρῶς ἀντιδοξάσωμεν, ἵνα εὕρωμεν χάριν 

καὶ πταισμάτων τὴν συγχώρησιν. 

 

 


